
  መበል 33 ዓመት ቁ.211                             ዓርቢ 3 ግንቦት 2024            ገጻት 8 ዋጋ 2.00 ናቕፋ

ዓይነት ሕማም ዋህዮታት ደምዓይነት ሕማም ዋህዮታት ደም

ሞት 40 ሓራምዝ ኣራት-ሞት 40 ሓራምዝ ኣራት-
ኪሎ ዘኸተለ ዓውደ-ውግእኪሎ ዘኸተለ ዓውደ-ውግእ

ሕልሚ ከም ፈታሒኡሕልሚ ከም ፈታሒኡ ዋዛን ሰሓቕንዋዛን ሰሓቕን ጂሮ ዲ ኢጣልያ-2024 ጽባሕ ጂሮ ዲ ኢጣልያ-2024 ጽባሕ 
ክጅምር እዩክጅምር እዩ

ገጽ  7ገጽ  7

ኤርትራውያን ነበርቲ ስዊዘርላንድን ሕ.መ.ኣን፡ ንጥፈታት ህዝባዊ ዲፕሎማሲ ኣካዪዶም

ኣባላት ኤርትራዊ ማሕበረ-ኮም ዞባ 
ባዝል - ስዊዘርላንድ 5ይ ጉባኤኦም ብ21 
ሚያዝያ ከቃንዑ እንከለዉ፣ ኤርትራውያን 
ነበርቲ ሕቡራት መንግስታት ኣመሪካ ድማ 
- ዋዕላታት ማሕበራውያን ሓይልታት 
ኣካዪዶም።
ማሕበረ-ኮም ዞባ ባዝል ኣብ ዝገበሮ ጉባኤ፡ 

ፈጻሚ ጉዳያት ኤምባሲ ኤርትራ ኣብ 
ስዊዘርላንድ ኣቶ ሃብቶም ዘርኣይን ሓላፊ 
ህዝባውን ኮማውን ጉዳያት ኣቶ ተወልደ 
ዮውሃንስን፡ ኣብ ህልው ኩነታት ሃገርናን 
ከባቢናን ከምኡ’ውን ተራን ኣበርክቶን 
ማሕበረ-ኮም ኣብ ምዕቃብ፡ ምኹስዃስን 
ምስግጋርን ኤርትራዊ ባህልን ክብርታትን 
መግለጺ ሂቦም። 
ኣቦ-መንበር ማሕበረ-ኮም ኣቶ ኣማኑኤል 

ተኽለ ኣብ ዘቕረቦ ጸብጻብ፡ ቤት-ትምህርቲ 
ቋንቋ ኣደ ኣብ ምኽፋትን ምክትታልን፣ 
ኮማውን ሃገራውን መደባት ኣብ ምዕዋት፣ 
ውህደትን ሓድነትን ዜጋታት ኣብ ምድንፋዕ. 
. . ዕቱብ ስራሕ ከምእተሰላሰለ ኣብሪሁ።

ኣቶ ሃብቶም ዘርኣይን ኣቶ ተወልደ 
ዮውሃንስን ኣቐዲሞም፡ ንኣባላት 
ማሕበራውያን ሓይልታት ከተማ በርን፡ 
ኣባላት ማሕበረ-ኮም ዞባ ሰንጋለን፡ ኣባላት 
ውዳበ መንእሰያት ስዊዘርላንድን መንእሰያት 
ነበርቲ ከተማ ጀነቭን፡ ኣብ ህሉው ኩነታት 
ሃገርን ከባብን ከምኡ’ውን ኣብ ዝተፈላለየ 

ጉዳያት ኣገዳሲ ኣስተምህሮ ሂቦም ነይሮም።
ብኻልእ ወገን፡ ኣብ ከተማታት ኦክላንድ፡ 

ሂዩስቶን፡ ስያትል፡ ኒውዮርክ፡ ኣትላንታ፡ 
ዋሽንግተን ዲሲን ላስቬጋስን - ዞባ ሰሜን 
ኣመሪካ ዝነጥፋ ማሕበራውያን ሓይልታት፡ 
ዋዕላታት ኣቃኒዐን።
ኣብ’ቲ ዋዕላታት፡ ፈጻሚ ጉዳያት 

ኤምባሲ ኤርትራ ኣብ ሕ.መ.ኣ. ኣቶ ብርሃነ 
ገብረሂወት ዝርከቦም ሓለፍቲ፡ ኣብ እዋናዊ 
ጉዳያት ሰሚናራት ሂቦም። 
እዚ ከም’ዚ ኢሉ እንከሎ፡ ኣብ ደቡባዊ 

ምብራቕ ኣመሪካ ዝነጥፉ ውድባት ህዝባዊ 
ግንባር ንደሞክራስን ፍትሕን - ብ20 ሚያዝያ 
ኣብ ኣትላንታ ዓመታዊ ዋዕላ ኣካዪዶም። 

ኣብ’ቲ ዋዕላ፡ ዓመታዊ ጸብጻብ ናይ ኩለን 
ውዳቤታት ክቐርብ እንከሎ፣ ኣቦ-መንበር 
ህግደፍ ኣብ ሕ.መ.ኣ. ኣቶ ምሕረትኣብ 
ዓንደብርሃን፡ ንህሉው ኩነታት ሃገርናን 
ከባቢናን ዝምልከት ሰሚናር ሂቡ። 
ጐድኒ ጐድኒ እዚ፡ ኤርትራውያን ነበርቲ 

ሶሎቶርን 12,845፡ ሉዘርን 9,127፡ ኣራው 
6,481፡ ሰንጋለን 4,910፡ 
ቱርጋው 3,740፡ ሉጋኖ 
3,590፡ ዙግ 3,170፡ 
በርን 2,550፡ ሸፋውዘን 
2,019፡ ፍሪቡርግ 1,800፡ 
ቫሌን ከባቢኣን 1,410 
- ፍራንክ ስዊዝ ንመሰሰኒ 
ማዕከን ሕድሪ ሰማእታት፣ 
ኤርትራውያን ነበርቲ ዞባ 
ኩር ድማ፡ ንመጠወሪ 5 
ስድራ-ስዉኣት ዝውዕል 
3,600 ፍራንክ ስዊዝ 
ኣበርኪቶም።

‘ፋርሚኮር’- ጠለብ ትካላት ጥዕና ንምምላእ ይሰርሕ
ኮርፖረሽን መድሃኒትን ናውቲ 

ሕክምናን ኤርትራ - ‘ፋርሚኮር’፡ ትካላት 
ጥዕና ዝጠልባኦ - ብቕዓቱን ውሕስነቱን 

ዘተኣማምን መድሃኒትን ናውቲ ሕክምናን 
ንምምላእ ይሰርሕ ከምዘሎ፡ ኣካያዲ ስራሕ 
መሸጣን ምክፍፋልን ናይ’ቲ ኮርፖረሽን 

ኣቶ ዮሴፍ ባህልቢ ገሊጹ። 
‘ፋርሚኮር’፡ ንኩለን ኣብ ትሕቲ ሚኒስትሪ 

ጥዕና ዝመሓደራ ተካላት ጥዕና፡ ከምኡ’ውን 
ናይ ግሊ ፋርማሲታትን ካልኦትን 
ብርትዓዊ ዋጋ ከምዘከፋፍል 
ዝሓበረ ኣቶ ዮሴፍ፡ ዝበዝሐ 
መድሃኒትን ናውቲ ሕክምናን 
ካብ ወጻኢ ዝዕደግ ምዃኑ፣  
ፍርያት ውሽጢ ሃገር 
ድማ፡ ኣብ ትካል መድሃኒት 
‘ኣዘል’ ዝስራሕ - 35 ዓይነታት 
መድሃኒት ከምዘሎ ገሊጹ።
ኩሉ መድሃኒታትን ናውቲ 

ሕክምናን፡ መስርሕ ዕድጊ 
ቅድሚ ምፍጻሙ - ቴክኒካዊ፡ 
ሕክምናውን ፊናንሳውን 
ገምጋም፣ ናብ ሃገር ምስ ኣተወ 

ድማ፡ ኣብ ኣገልግሎት ቅድሚ ምውዓሉ፡ 
ምስ ሃገራዊ ትካል ቁጽጽር መግብን 

መድሃኒትን ብምትሕብባር ደቂቕ ገምጋም 
ከምዝግበረሉ ኣረዲኡ። 
ኣብ 2023፡ ልዕሊ 32 ሚልዮን ዶላር 

ዝዋጋኡ መድሃኒትን ናውቲ ሕክምና ካብ 
ወጻኢ ዝተዓደገ፣ ልዕሊ 141 ሚልዮን ናቕፋ 
ዝዋጋኡ ድማ፡ ኣብ ትካላት መፍረ መድሃኒት 
‘ኣዘል’፡ መፍረ ኦክሲጅን ‘ኦሮታ’ን ትካል 
መፍረ መነጽር ‘ፍረድ ሆሎውስ’ን ዝፈረየ 
ኣብ ኣገልግሎት ከምዝወዓለ እውን ሓቢሩ።
ኣብ’ቲ ዓመት፡ ዋጋ 606 ሚልዮን ናቕፋ 

መድሃኒትን ናውቲ ሕክምናን ኣብ መላእ 
ሃገር ናብ ዝርከባ ትካላት ጥዕና ክከፋፈል 
እንከሎ፡ ካብኡ እቲ 79 ሚእታዊት ኣብ 
ትሕቲ ሚኒስትሪ ጥዕና ንዝርከባ ትካላት ጥዕና፣ 
እቲ 21 ሚእታዊት ድማ ንካልኦት ትካላት 
መንግስትን ናይ ብሕትን ከምእተኸፋፈለ 
ዝገለጸ ኣቶ ዮሴፍ፡ ልዕሊ 77 ሽሕ ሜትሮ 
ኩቦ ኦክጅን እውን ናብ ኩለን ትካላት ጥዕና 
ከምእተመቓርሐ ኣብሪሁ።

ማይ-ምነ - ቤት-ትምህርቲ ዓዲ-መርሆ 
ተወሳኺ ክፍልታት ተሃኒጹላ

ኣብ ምምሕዳር ከባቢ ዓዲ-መርሆ - ን/
ዞባ ማይ-ምነ፡ ጽብበት መምሃሪ ክፍልታት 
ንምፍታሕ ህዝቢ ብገንዘቡን ጉልበቱን 
ዝሃነጾ ተወሳኺ ክፍልታት ተመሪቑ።
ኣብ 2001 ኣስታት 160 ተመሃሮ 

ሒዛ ስርሓ ዝጀመረት ቤት-ትምህርቲ 
ዓዲ-መርሆ፡ ንተቐማጦ ምምሕዳር ከባቢ 
ዓዲ-መርሆ፡ ከምኡ’ውን ካብ ከባቢታት 
ዓዲ-ገርግስ፡ ጸጸሮን ደብረ-ማርያምን 
ንዝመጽኡ ተመሃሮ ኣገልግሎት ትህብ።
ኣብ’ቲ ኣጋጣሚ፡ ኣመሓዳሪ ንኡስ 

ዞባ ማይ-ምነ ሌ/ኮሎኔል ኣብርሃም ሃይለ፡ 
ነቲ ዝተወስደ ተበግሶ ብምምጓስ፡ ዘሎ 
ሕጽረታት ተለልዩ ፍታሕ ክረከበሉ 
ምዃኑ ገሊጹ።
ግዝያዊ ሓላፊ ትምህርቲ ኣብ’ቲ ንኡስ 

ዞባ መምህር ባህታ ወልዳይ ድማ፡ እቲ 
ተበግሶ ንካልኦት ዓድታት እውን ኣብነት 
ምዃኑ፡ ጐድኒ-ጐድኑ ግዳ - ወለዲ 
ብቕዓት ደቆም ክከታተሉን ከተባብዑን 
ከምዘድሊ ኣዘኻኺሩ።
ኣብ ካልእ ተመሳሳሊ ዜና፡ ኣብ ገርበት 

- ንኡስ ዞባ ሓልሓል፡ ብተበግሶ ህዝቢ 
5 መምሃሪ ክፍልታት ዘጠቓልል 7 
ክፍልታት ይህነጽ ከምዘሎ ተሓቢሩ።
ኣብ ዓመተ-ትምህርቲ 2023/24 

ኣብ ዳሳት ስርሓ ዝጀመረት መባእታ 
ቤት-ትምህርቲ ገርበት፡ ብሰንኪ ራሕቂ 
ኣብ ግቡእ ዕድመኦም ትምህርቲ 
ክጅምሩ ንዘይከኣሉ ቈልዑ መስተርሆ 
ከምዝፈጠረት - ዳይረክተር ያሲን 
መሓመድ ገሊጹ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ዓይነት ሕማም ዋህዮታት ደምትሕዝቶ ደምትሕዝቶ ደም
ደም፡ ፕላዝማ ብዝበሃል ካብ ማይ ቍሩብ 

ብዝሓፍስ ፈሳስን ብዋህዮታትን ዝቘመ 
እዩ። ፕላዝማ ኣስታት 55 ሚእታዊት ናይ 
ደም ዘቕውም ኮይኑ፡ ብሩህ ማያዊ ክፋል 
ናይ ደም’ዩ። ዝበዝሐ ክፋል - ማለት 92 
ሚእታዊት ትሕዝቶ ፕላዝማ - ማይ እዩ። 
ዋህዮታት ደም ኣስታት 45 ሚእታዊት 

ናይ ደም ውህደት የቑሙ - እዚኦም ኣብ 
ፕላዝማ ዘንሳፍፉ ቀያሕቲ ዋህዮታት፡ 
ጸዓዱ ዋህዮታት፡ ከምኡ’ውን ፕላትለትስ 
ይብሃሉ።
ደም ዝተፈላለየ ዕማም ብዘለዎም 

ቀያሕትን ጸዓዱን ዋህዮታት ይቐውም። 
ቀያሕቲ ዋህዮታት ደም ሆሞግሎቢን 
ዝሓቖፈ እዩ። ሆሞግሎቢን - ኦክስጅን 
ዝስከም ፕሮቲን እዩ። 
ቀያሕቲ ዋህዮታት ደም ነፍሲ-ወከፎም 

ናይ 4 ኣዋርሕ ዕድመ እዩ ዘለዎም። 
ኣካላትና ነቶም ዝሞቱ ቀያሕቲ ዋህዮታት 
ንምትካእ መዓልታዊ ሓደስቲ ዋህዮታት 
የፍሪ። ቀያሕቲ ዋህዮታት ደም ካብ ዓጽሚ 
ኣንጉዕ እዮም ዝስርሑ። 
ጸዓዱ ዋህዮታት ደም ቀንዲ ክፍሊ 

ሕማም ናይ ምጽዋር ዓቕሚ ሰብነትና እዩ። 
ሕማም ናይ ምጽዋር ስርዓት ሰብነትና፡ 
ካብ ዝተፈላለዩ ሕማማትን ረኽስታትን 
ንምክልኻል ይሕግዘና። 
ጸዓዱ ዋህዮታት ደም ከከም ዓይነቶም 

ዕድሚኦም ካብ ናይ ሰዓታት ክሳብ ዓመት 
ይጸንሕ። ኣካላትና ቀጻሊ እዩ ጸዓዱ 
ዋህዮታት ደም ዘፍሪ።
ፕላትለትስ (platlets)፡ መድመይቲ 

ምስ ዘጋጥም ንኸቋርጽ ዝሕግዙ፡ ዲስኮ 
(ብያቲ) ዝቕርጾም ደቀቕቲ ዋህዮታት ደም 
እዮም። ፕላትለትስ ኣብ ሻምብቆታት ደም 
ንኣስታት 9 መዓልታት ዕድመ ጥራሕ 
እዮም ዝጸንሑ። ቀጻሊ ድማ፡ ካብ ኣንጉዕ 
ናይ ዓጽሚ ብዝተሰርሑ ካልኦት ይትክኡ። 
ዓይነት ሕማም ደምዓይነት ሕማም ደም 
ኣብ ጸዓዱ ወይ ኣብ ቀያሕቲ ዋህዮታት 

ደም፡ ከምኡ’ውን ኣብ ዑደት ደም ወይ 
ኣብ ምርጋእ ናይቲ ዝውሕዝ ደም ዝርአ 
ጸገማት ኩሉ ምስ ዓይነት ሕማም ደም 
ይምደብ። ኩሎም እዞም ንደም ዘቑሙ 

ሰለስተ ዋህዮታት፡ ቀያሕቲ ጸዓዱን 
ፕላትሌትስን፡ ካብ ዓጽሚ ኣንጉዕ እዮም 
ዝስርሑ። ዓጽሚ ኣንጉዕ እቲ ኣዝዩ 
ልስሉስ ዝኾነ ቲሹ ኮይኑ ኣብ ውሽጢ 
ዓጽሚ ይርከብ። ዓይነት ሕማም ዋህዮታት 
ደም’ምበኣር ኣብዞም ዝተጠቕሱ ንደም 
ዘቑሙ ዋህዮታት ዘጋጥም መጉዳእቲ እዩ 
ዘነጽር። 
ኣብ ዋህዮታት ደም ዘጋጥም ጸገማት ኣብ ዋህዮታት ደም ዘጋጥም ጸገማት 

ዘርእዮ ምልክታት ዘርእዮ ምልክታት 
እቲ ምልክት ኣብ ዓይነት ናይቲ ሕማምን 

ኣብ ነፍሲ-ወከፍ እቶም ዋህዮታት ኣብ 
ዝርአ ጸገማትን ካብን ናብን ይፈላለ እዩ። 
እቶም ኣዝዮም ልሙዳት ግና፦
  ምስልካይ፡
  ሕጽረት እስትንፋስ፡ 
  ብሰንኪ ሕጽረት ናብ ደም ዝበጽሕ 

ኦክስጅን፡ ትሑት ኣቓልቦ/ኣድህቦ ምርኣይ፡
  ምድካም ጭዋዳታት፡
  ቅልጡፍ ዝኾነ ህርመት ልቢ። 
ኣብ ጸዓዱ ዋህዮታት ደም ብዝፍጠር 

ጸገም ክረኣዩ ዝኽሉ ልሙዳት ምልክታት፡
  ተደጋጋሚ ዝመጽእ ሕዱር ረኽሲ፡
  ድኻም፡
  ክትገልጾ ዘይከኣል ምጉዳል ክብደት 

ሰብነት፡
  ቀጨውጨው ወይ ጽልእልእ ምባል።
ኣብ ፕላትሌትስ ብዝፍጠር ሕማም 

ክርኣዩ ዝኽእሉ ልሙዳት ምልክታት፡

  ምጭንዳሕ ሰብነት ወይ ቁስሊ ብቐሊሉ 
ክሓውዩ ዘይምኽኣል ወይ ክሓውዩ ነዊሕ 
ግዜ ምውሳድ፡
  ድሕሪ ሓደጋ ወይ መጉዳእቲ 

ዝፈስስ ደም ቀልጢፉ ክረግእ/ደው ክብል 
ዘይምኽኣል፡
  ብቐሊሉ ምፍእፋእ/ምቑሳል ቆርበት፡
  ክርደኣካ ዘይክእል መድመይቲ 

ኣፍንጫ ወይ ግርጻን።
ዓይነት ሕማም ዋህዮታት ደም
ንመላእ ጥዕናና ክጸልዉ ዝኽእሉ ሓያሎ 

ዓይነት ሕማም ዋህዮታት ደም እዮም 
ዘለዉ። 
ሕማም ቀያሕቲ ዋህዮታት ደምሕማም ቀያሕቲ ዋህዮታት ደም
ኣነሚያ፦ ኣነሚያ፦ ሓደ ካብ ዓይነት ሕማም 

ዋህዮታት ደም ኣነሚያ እዩ። ኣነሚያ፡ 
ኣብ ደም ዝህሉ መጠን ኣይረን ምስ 
ዝውሕድ እዩ ብብዝሒ ዝፍጠር። ሰብነትና 
‘ሄሞግሎቢን’ ዝተባህለ ፕሮቲን ከፍሪ 
ኣይረን የድልዮ። ‘ሄሞግሎቦን’ ድማ ደምና 
ኦክስጅን ተሰኪሙ ናብ መላእ ሰብነትና 
ንኸበጻጽሕ የገድሶ። 
ዓይነታት ኣነሚያዓይነታት ኣነሚያ
=> ብዋሕዲ ኣይረን ዝስዕብ ኣነሚያ => ብዋሕዲ ኣይረን ዝስዕብ ኣነሚያ 

(Iron deficiency anemia)፦(Iron deficiency anemia)፦ ሰብነትና 
እኹል ኣይረን ምስ ዘይረክብ የጋጥም። 
ቀያሕቲ ዋህዮታት ደም ናብ ሳንቡእ 
እኩል ኦስጅን ስለ ዘየብጽሑ ድማ 
ድኻምን ሕጽረት እስትንፋስን ከጋጥመና 
ንቡር ይኸውን። 
=> ‘ፐርኒሽዮስ’ ኣነሚኣያ (Pernicious => ‘ፐርኒሽዮስ’ ኣነሚኣያ (Pernicious 

anemia)፦anemia)፦ ስርዓተ ምክልኻል ሕማም 
ኣካላትና ብሰንኪ ዘርእዮ ዘይንቡር ግብረ 
መልሲ፡ ሰብነትና እኹል ቫይታሚኒ ‘ቢ-
12’ መጽዩ ከትርፍ ብዘይምኽኣሉ ዝፍጠር 
ዓይነት ኣነሚያ እዩ። እዚ ጸገም’ዚ ብሰንኪ 
ውሑድ ቁጽሪ ቀያሕቲ ዋህዮታት ደም 
ኣብ ሰብነትና ምህላዎም እዩ ዝኽሰት። 
ብቐሊሊ ክፍወስ ዝከኣል ብዘይምኻኑ፡ 
ሓደገኛ ሕማም ተባሂሉ ይግለጽ። 
=> ‘ኣፕላስቲክ’ ኣነሚያ (Aplastic ane-=> ‘ኣፕላስቲክ’ ኣነሚያ (Aplastic ane-

mia)፦mia)፦ ዓጽሚ ኣንጉዕ ቀያሕቲ ዋህዮታት 
ደም ምፍራይ ደው ከብል እንከሎ ዘጋጥም 
ሕማም ኣነሚያ እዩ። እዚ ሃንደበት ወይ 
ቀስ ብቐስ ኣብ ዝኾነ ክሊ ዕድመ ንዝርከብ 
ሰብ ከጋጥሞ ዝኽእል ጸገም እዩ። ድኻም 
ከም ዝስመዓካ ይገብር፣ ክትቆጻጸሮ 
ዘይትኽእል መድመይቲ የስዕብ፣ ሕማም 
ብቐሊሉ ክትጻወር’ውን ስለ ዘይትኽእል 
ኣዝዩ ተኣፋፊ ሕማም ይገብሮ።  
=> ‘ኣውቶኢምዩን ሄሞልይቲክ’ ኣነሚያ 

(Autoimmune hemolytic anemia 
-AHA):- ሕማም ዝከላኸል ስርዓት 
ኣካላትና፡ ሰብነትና እናፍረየ ካብ ዝትክኦም 
ብዝሒ ቀያሕቲ ዋህዮታት ደም ንላዕሊ 
ነቶም ዋህዮታት ከዕንዎም እንከሎ 

ዝስዕብ ዓይነት ሕማም ኣነሚያ እዩ። 
‘ታላሰሚያ’ - Thalassemiaታላሰሚያ’ - Thalassemia 
‘ታላሰሚያ’ - ኣብ ተወርሶኣዊ ልውጠት 

ናይ ጀነቲካዊ ቅርጺ፡ መዛርዕ ወይ ባህሪ 
ብዝርአ ጸገም፡ ኣብ ሰብነት እኹል 
‘ሄሞግሎቢን’ ክፈሪ ብዘይምኽኣሉ ዝፍጠር 
ዓይነት ሕማም ደም እዩ። ቀያሕቲ 
ዋህዮታት ደም እኹል ‘ሄሞግሎቢን’ ምስ 
ዘይብሎም ከኣ መላእ ሰብነትና ዘድልዮ 
ኦክስጅን ክረክብ ኣይክእልን። ከም 
ሳዕቤኑ ኣካላት ሰብነትና ብዝግባእ ክዓዩ 
ኣይክእሉን። እዚ ዓይነት ጸገም’ዚ ብሰንኪ፦
= ምጉርባጥ ዓጽሚ፡
= ምግዛፍ ላልሽ፡
= ጸገም ኣብ ልቢ፡ 
= ኣብ ህጻንነት ዝርአ ምዝንባዕ ኣካላውን 

ኣእምሮኣውን ምዕባለ ክስዕብ ይኽእል።
ሕማም ጸዓዱ ዋህዮታት ደምሕማም ጸዓዱ ዋህዮታት ደም
ጸዓዱ ዋህዮታት ደም፡ ‘ሉኮሳይተስ’ (leu-

kocytes) እውን ይበሃሉ እዮም፡ ሰብነትና 
ካብ ሕማም ኣብ ምክልኻል እዩ ዝነጥፍ። 
ኣብ ጸዓዱ ዋህዮታት ደም ዘጋጥም ጸገም፡ 
ብቐጥታ ንስርዓተ ምክልኻል ሕማም 
ሰብነትና እዩ ዝጸሉ። በዚ ድማ ብቐሊሉ 
ብዝተፈላለዩ ረኽስታትን ተጓዳእቲ ጸረ ጓና 
ኣካላትን ክንጥቃዕ ንኽእል። 
ልይምፎማ - Lymphomaልይምፎማ - Lymphoma
ዓይነት መንሽሮ ደም ኮይኑ ንስርዓተ 

‘ሊምፍ’ (lymphatic system) የጥቅዕ። 
ጸዓዱ ዋህዮታት ደም ካብቲ ክኾንዎ 
ዝግብኦም ቅርጽን ብዝሕን ብምዕባዮም 
ዘጋጥም ጥዕናዊ ጸገም እዩ። ስርዓተ-
’ሊምፍ’፡ ኣብ መላእ ሰብነትና ተዘርጊሑ 
ዝርከብ ኣዝዩ ተኣፋፊ መርበብ ሻምብቆ 
እዩ። ኣብ ሻምብቆታት ደም ነዝዒ 
ብምልሓዂ ናብ ኩሉ ክፍሊ ሰብነትና 
የበጻጽሕ። ኣብ ኣላትና ዝህሉ ዓቐን ፈሳሲ 
ምቁጽጻር ሓደ ካብቲ ዝለዓለ ተራ ናይ’ዚ 
ስርዓት እዩ። 
ሉኬምያ - Leukemiaሉኬምያ - Leukemia
ሉኬምያ፡ ዓይነት መንሽሮ ደም ኮይኑ፡ 

ኣንሰይቲ ጽኪ ኣብ ውሽጢ ዓጽሚ ኣንጉዕ 
ብልዑል ቁጽሪ ክትፈሪ እንከላ የጋጥም። 
ሉኬምያ ዘየላቡ ወይ ሕዱር ክኸውን 
ይኽእል። እቲ ሉኬምያ ሕዱር ዓይነት 
እንተኾይኑ ቀስ ብቐስ እዩ ዝምዕብል። 
ምየሎዳይስፕላስቲክ - Myelodysplasticምየሎዳይስፕላስቲክ - Myelodysplastic
እዚ ኣብ ጸዓዱ ዋህዮታት ደም ዝርአ 

ጸገም’ዚ መፈጠሩ ኣብ ዓጽሚ ኣንጉዕ 
እዩ። ሰብነትና ዘይዓኾዂ ዋህዮታት 
(blasts) ብብዝሒ ብምፍራዩ ይኽሰት። 
እዞም ዘይዓኾዂ ዋህዮታት፡ ኣብ’ቶም 
ጥዕና ዘለዎም ዋህዮታት ብምዕሳል ግቡእ 
ስርሖም ከይዓይኑ ዕንቅፋት ይኾንዎም። 
ኣብ ገለ ኩነት ጠንቂ ሕማም ሉኬምያ 
ኮይኑ’ውን ይጥቀስ እዩ። 
ዓይነት ሕማም ፕላትሌትስ ዓይነት ሕማም ፕላትሌትስ 
ሓደጋ ወይ መቑረጽቲ ከጋጥመና እንከሎ፡ 

ቀልጢፎም ግብረ መልሲ ካብ ዝህቡ ክፍሊ 
ኣካላትና ኣብ ደምና ዝርከቡ ‘ፕላትሌትስ’ 
እዮም። እዞም ‘ፕላትሌትስ’ መጉዳእቲ ኣብ 
ዘጋጠሞ ክፍሊ ሰብነት ብምትእኽኻብ፡ 
ግዜኣዊ መዕበሲ ብምፍጣር ደም ንደገ 
ብብዝሒ ካብ ምፍሳስ ይከላኸሉ። ጸገም 
ምርጋእ ደም ምስ ዝህልወና ኣብ ደምና 
እዞም ዝስዕቡ ዘይንቡር ነገራት ተከሲቶም 
ከም ዘለዉ ዘረድእ እዩ። 
* እኹል ‘ፕላትሌትስ’ ዘይምህላው (Not * እኹል ‘ፕላትሌትስ’ ዘይምህላው (Not 

enough platelets)፦enough platelets)፦ ኣብ ሰብነትና እኹል 
‘ፕላትሌትስ’ ምስ ዘይህሉ፡ ዋላ ንእሽቶ 
መጉዳእቲ ብዙሕ ደም ከም ዝፈስሰና ስለ 

እትበር ንህይወትና ሓደገኛ እዩ። 
* ልዕሊ ዓቐን ‘ፕላትሌትስ’ ምስሃልው * ልዕሊ ዓቐን ‘ፕላትሌትስ’ ምስሃልው 

(Too many platelets)፦ (Too many platelets)፦  ልዕሊ ዓቐን 
‘ፕላትሌትስ’ ኣብ ደምና ምህላው፡ ኣብ 
ሻምብቆ ደም ዘይንቡር ምርጋእ ደብ 
ብምፍጣር ክዓብሶ ይኽእል። ከም ሳዕቤኑ 
ወቕዕን መጥቃዕቲ ልብን ከጋጥመና። 
* ብግቡእ ክረግእ ዘይክእል ‘ፕላትሌትስ’ * ብግቡእ ክረግእ ዘይክእል ‘ፕላትሌትስ’ 

(Platelets that don’t clot correctly)፦ (Platelets that don’t clot correctly)፦ 
ሓደ ሓደ እዋን፡ ዝጎርበጡ ‘ፕላትሌትስ’ 
ነንሕድሕዶም ክጣበቑ ስለ ዘይክእሉ፡ 
ብግቡእ ደም ከርግኡ ኣይክእሉን። እዚ ናብ 
ዝኸፍአ ምፍሳስ ደም ከሰጋግር ይኽእል። 
ሄሞፊልያ - Hemophiliaሄሞፊልያ - Hemophilia
‘ፕላትሌትስ’ ብግቡእ ደም ከርግኡ 

ብዘይምኽኣሎም ክስዕብ ዝኽእል ዘይንቡር 
ምፍሳስ ደም ‘ሄሞፊልያ’ ተባሂሉ ይጽዋዕ። 
እዚ ዝበዝሕ እዋን ኣብ ደቂ-ተባዕትዮ እዩ 
ዘጋጥም። ንዝተናውሐ ግዜ ዝርአ ጽዑቕ 
ምፍሳስ ደም ሓደ ካብቲ ከቢድ ተባሂሉ 
ዝጽዋዕ ‘ሄሞፊልያ’ እዩ። እዚ ዓይነት 
ምፍሳስ ደም ናብ ደገ ወይ ናብ ውሽጢ 
ሰብነት ክኸውን ይኽእል። 
ጥዑይ ደም ንምህናጽ ዝሕግዙ ጥዑይ ደም ንምህናጽ ዝሕግዙ 

መንገድታትመንገድታት
ደምና ንነፍሲ-ወከፍ ዋህዮ፡ ቲሹ፡ 

ኣካላትን ስርዓተ-ኣካላትን ናይ ሰብነትና 
እዩ ዝምግብ። ብዘይ ጥዑይ ደም ጥዑያት 
ክንከውን ኣይንኽእልን ኢና። እዞም 
ዝስዕቡ ሃብታም ደም ክንውንን ዘኽእሉ 
መንገድታት እዮም፦
* ስሩዕን ብቑን ኣመጋግባ፦* ስሩዕን ብቑን ኣመጋግባ፦ ደምና 

ከነሀብትን ልዑል ትሕዝቶ ፕሮቲንን 
ማዕድንን ዘለዎም መግብታት ክንምገብ 
ከም ዘለና እዮም ሓካይም ዝምዕዱ። ማዕድን 
ሓጺን (iron)፡ ‘ፎሊክ ኣሲድ’ን ቫይታሚን 
‘ቢ 12’ ንደምና ኣዝዮም ኣገደስቲ እዮም። 
ነዚኦ ድማ ካብ ጸላም ከብዲ፡ ኩሊት፡ 
ጥረታት፡ ፉል ወዘተ ክንረኽቦም ንኽእል። 
ናይ ባሕሪ መግብታት ከም ዓሳ፡ ‘ሽሪምፕ’ን 
ናይ ባሕሪ ኣሕምልትን ከምኡ’ውን ከም 
ካውሎ፡ ካሮትን ቀይሕ ስርን ዝኣመሰሉ 
ኣሕምልቲ፡ ብተወሳኺ ድማ ስምስምን 
ሽኮርን ምውሳድ ኣድላዪ እዩ። 
* ምንቅስቓስ፡- * ምንቅስቓስ፡- ብኦክስጅን ዝሃብተመ 

ደም ክህልወና ዝሕግዝ ዝበለጸ ኣገባብ 
ምንቅስቓስ እዩ። ምንቅስቓስ ልብና ብስሩዕ 
ንክትጭንጉዕ ኣብ ርእሲ ዝህቦ ጥቕሚ 
ሓዲሽ ኦክስጅን ናብ ኣካላትና ክኣቱ’ውን 
ይሕግዘና። 
* ኣዕሚቚካ ምስትንፋስ፦ ኣዕሚቚካ 

ምስትንፋስ ናብ ሳንቡእና እኹልን ሓዲሽን 
ኣየር ክኣቱ ይሕግዘና። እቲ ኦክስጅን 
ብሳንቡእ ኣቢሉ ናብ ደም ከም ዝበጽሕ 
ድማ ዘይምዝንጋዕ።
* እኹል ማዕድን ‘ኣይረን’ ምርካብ፦ 

ኣይረን ሕመረት ናይ ሆሞግሎቢን 
ሞለኪዩል ስለ ዝኾነ፡ ጥዕና ዘለዎ ደም 
ክህልወና የኽእል። ጥረታት ኣሕምልትን 
ፈረታትን ልዑል ትሕዝቶ ኣይረን ዘለዎም 
መግብታት እዮም። 
* ቫይታሚን ‘ቢ’ ብብዝሒ ምውሳድ፦ 

ቫይታሚን ‘ቢ’ ኣብ ሻምብቆታት ደም 
ከጋጥም ንዝኽእል ምርጋእ ደም ስለ 
ዝከላኸል ንጥዕና ልቢ ኣዝዩ ኣገዳሲ እዩ። 
* ማይ ምስታይ፦ ደም ዝለዓለ ትሕዝቶኡ 

ማይ ክሳብ ዝኾነ ንኽጸሪ ብብዝሒ ማይ 
ክንሰቲ ከም ዘለና ኣይንዘንግዕ።
* ምትካኽ ምቊራጽ፦ ምትካኽ ደም 

ከም ዝብክሎ ኣስተብህል። ስለ’ዚ ኣትካኺ 
እንተዄንካ ብኣጋኡ ኣቋርጽ።

ምንጪ፦ health lineምንጪ፦ health line



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ሞት 40 ሓራምዝ ኣራት-ኪሎ ዘኸተለ ዓውደ-ውግእ7ይ-ክፋል

ኣብ ዓንቀጽ ሻድሻይ ክፋል ናይዚ 
ኣርእስቲ’ዚ፡ ጸላኢ፡ ኣብ ሓድሽ ግንባር 
ዓዲዃላ-መንደፈራ ተጋደልቲ ዝፈጠሩሉ 
ጸቕጢ ንምዝላቕ፡ ብ22 መጋቢት 1989 
ኣብ ግንባር ከረን (እምሰሊምን እንስን) 
መጥቃዕቲ ከም ዝፈነወ፣ እቲ ጸላኢ ናብ 
እምሰሊም ዝፈነዎ ጀማሪ መጥቃዕቲ 
ሃንደበትነት ከም ዝነበሮን ቅድሚኡ 
ተራእዩ ዘይፈለጥ ተመራሒ ሚሳይል 
ዘጠቓለለ ከቢድ ደብዳብ ብምቕዳም 
ተደጋጋሚ ናይ ኣጋር ሰራዊት ማዕበላዊ 
መጥቃዕቲ ኣካይዱ ነታ ኣብኡ ዝዓረደት 
ሓይሊ ህዝባዊ ግንባር ደምሲሱ ንታባ 
እምሰሊም ከም ዝተቘጻጸራ፣ ንታባ 
እምሰሊም ካብ ኢድ ጸላኢ ንምምንዛዕ፡ 
ክልተ ሓይሊ ካብ ብርጌድ 24-52 ካብ 
ዓጎምበሳ ብምስሓብ፡ ምስ ሓንቲ ሓይሊ 
ናይ ብርጌድ 45-52 ምሸት ሰዓት 18:00 
ጸረ-መጥቃዕቲ’ኳ እንተ ተኻየደ - ግን 
ከም ዘይቀንዐ ርኢና። ብኣንጻሩ እኳ ደኣ 
- ጸላኢ፡ ንመበል 35 ብርጌድ ናይ 18 
ክፍለ-ጦር ብሸነኽ ወግሬታይ ብርቱዕ 
መጥቃዕቲ ከም ዝኸፍት ገይሩ፣ ግን፡ 
ኣብቲ ብኽፍሊ ወተሃደራዊ ሃንደሳ ክ/
ሰራዊት 52 ዘጻወዱዎ ኣሽሓት ጸረ-ሰብ 
ነተጕቲ ኣትዩ ከም ሕሱም ረጊፉ ከም 
ዝተሓምሸሸ ተመልኪትና። መቐጸልታ 
ናቱ እንሆ፦   
እቲ ጸላኢ ብሸነኽ ወግሬታይ ዝፈነዎ 

መጥቃዕቲ ኣንፈት ተጋደልቲ ንምቕያር 
ዝዓለመ ዀይኑ፡ ቀንዲ ታርጌቱ ግን እንሲ 
ንእሽቶ ንምቍጽጻር ነበረ። እንሲ ንእሽቶ፡ 
ካብ እንሲ ዓቢ ሰሜን ንቕድሚት - ናብ 
ርባ ኢትጥሓል ገጻ ውርውር ዝበለት 
ኰይና፡ ደጀን ክፍልታት ብርጌድ ኣብ 
ትሕቲኣ ተሓቚፈን ዝርከባላ ታባ እያ። 
ጸላኢ ንዓኣ ክቈጻጸር እንተ ኽኢሉ 
ብዘይ መጠን ኣገዳሲትን ገዛኢትን 
እያ። ድሕሪኡ፡ ኵላተን እተን ኣብታ 
ስንጭሮ ተሓቚፈን ዝነበራ ክፍልታት 
ብርጌድን ክፍለ-ሰራዊትን ተጋደልቲ 
ክእለያ ክግደዳ እየን። ጸላኢ፡ ንዕኣ ድሕሪ 
ምቍጽጻር’ውን ደው ከም ዘይብል 
ርዱእ እዩ። ክሳድ ዓንደርን ዓጎምበሳን 
ንዝተባህሉ ድፋዓት ተጋደልቲ ንምፍራስ 
ነቲ ውግእ ከስፍሖ ክፍትን ምዃኑ 
ተወሳኺ መረጋገጺ ዘድልዮ ኣይነበረን።
በዚ መሰረት፡ ተጋደልቲ ብቐዳምነት 

ንእንሲ ንእሽቶ ከውሕሱ ነይሩዎም። 
ግን ጸላኢ’ውን ከይተቐደመ ክቕድም 
ይቀላጠፍ ነበረ። ናብ 24 መጋቢት ኣብ 
ዘውግሐ ለይቲ ንኣብነት፡ ካብ ኵሉ ወገን 
ግንባራት ከረን ተወንጪፉ ናብ እንሲ 
ንእሽቶይ ብዝወድቕ ቦምባታት ከቢድ 
ብረት፡ ድፋዓት ተጋደልቲ ላቫ ናይ 
ዝነተጐ እሳተጐመራ መሰለ። ብተወሳኺ፡ 
ጸላኢ ብርክት ዝበለ ኣጋር ሰራዊት ኣሰሊፉ 
ናብዚ ዝተጠቕሰ ቦታ ደጋጊሙ ኣጥቅዐ። 
ተጋደልቲ’ውን ጸጸፊዖም ንድሕሪት 
መለሱዎ። የግዳስ ኣሰሊፉዎ ዝነበረ ዓቕሚ 
ሰብ ብቐሊሉ ዝጽንቀቕ ኣይነበረን።  
ንሱ ከይኣክል ረፋድ ምስ ኰነ፡ መራሕቲ 
ውግእን ተራ ተጋደልትን ዘይተጸበዩዎን 
ግምት ዘይተገብረሉን ሓድሽ ኵነት 
ተኸስተ። ታንኪ ጸላኢ፡ ሃንደበት ኣብ 
ዝባን እንሲ-ዓቢ ተሰቒላ ከተሽከርክርን 
መታዀሲ ቦታኣ ከተጣጥሕን ስለ 
ዝተራእየት ነገራት ናብ ዝኸፍአ ደረጃ 

ዓረገ። 
ቅድሚኡ፡ ናብ ዝባን ድፋዓት እንሲ 

ዀነ ምስኡ ዝኣሰረ ሰንሰለት ጎቦታት፡ 
ንታንኪ ዝኸውን ወይ ድማ ንኻልእ 
ዓይነት ተሽከርካሪት ዘገልግል መስመር 
ጽርግያ ኣይነበረን። ጸላኢ፡ በቲ ኣጻድፍ 
ካብ ድፋዕ ተጋደልቲ ዘይርአ ሸነኽ ናይ 
መከላኸሊ መስመር ድፋዓቱ ብዶዘር 
ጸሪጉ፡ ሃንደበት ታንክታት ኣብ ዝባን 
እንሲ ኵድም ምስ ኣበለን፡ ሓደገኛ ዀነ። 
ጸላኢ፡ ነዚ ናይ ታንክን ካልእን 

ብልጫታት ተጠቒሙ ንድፋዓትን ደጀንን 
ክፍለ-ሰራዊት 52 ካብ ሓጺር ርሕቀት 
ክበናቑሮ ጀመረ። ድሕሪ ደብዳብ ከቢድ 
ኣጽዋር፡ ጸላኢ፡ ብዝሒ ዘለዎ ሰራዊት 
ብምድራብ ናብቲ ድፋዕ ኣሰለፈ። 
ዓቕሚ ሃጃሚ ሰራዊቱ፡ ብቕጽበት ካብ 
ደረጃ ሻለቃታት ናብ ደረጃ ብርጌዳት 
ኣጽዓቖ። ናብዛ ዝተጠቕሰት ጸባብ ቦታ 
ጥራይ ሰለስተ ብርጌዳት ጸላኢ ሃጀሙ። 
ማዕበላዊ ህጁም ተጠቒሙ ንድፋዕ 
ሓንቲ ጋንታ ኣፍሪሱ’ውን ንመከላኸሊ 
መስመር ተጋደልቲ ብድሕሪቱ ተዓጽፎ። 

ብተወሳኺ ጸላኢ፡ ኣንፈት መጥቃዕቱ 
ናብ እንሲ-ንእሽቶ ጥራይ ከይደረተ፡ 
ናብ ጎቦ ዓጎምበሳ ንምስጋር ናብ ክሳድ 
ዓንደር ከንቈልቍል ጀመረ። ጸላኢ 
ንኽሳድ ዓንደር እንተ ተቘጻጺሩ፡ 
ናብ ክልተ መኣዝን ምግስጋስ ጽቡቕ 
ባይታ ክፍጠረሉ እዩ። እቲ ሓደ ናብ 
ምብራቕ ብምዕጻፍ ብሓጺር ናብ 
ስንጭሮ ኢትጥሓል ብምውራድ፡ 
እንተዀይኑሉ ንኽፍልታት ተጋደልቲ 
ክማርኾ ይኽእል። እቲ ኻልኣይ ኣንፈት 
ከኣ ንሰሜን ገጹ ብምድፋእ፡ ምስ’ቲ 
ብቕድሚ ድፋዕ ዘጥቅዕ ዝነበረ ወገኑ 
ተወሃሂዱ ናብ ዓጎምበሳ ክድይብ ክፍትን 
እዩ። ንዓጎምበሳ እንተ ተቘጻጺሩ ድማ 
ንመስመር ጽርግያ ኣፍዓበት (መስሓሊት 
ግዝግዛ) ብደቡባዊ ምብራው መጺኡ 
ክወቕዖ ይኽእል ማለት እዩ።
በዚ ምኽንያት፡ እቲ ዅነታት መሊሱ 

ከበደ። እንተዀነ፡ ሓንቲ ብድሕሪት 
ዝጸንሐት ጋንታ ኣጋር ከቢድ ብረት 
ክፍለ-ሰራዊት 52 ስለ ዝተቓወመቶ፡ 
ጸላኢ ሰገጥ በለ። እታ ጋንታ፡ ንናህሪ 
ገስጋስ ጸላኢ ዓጊታ ደውታ ብምፍጣር 
ነተን ካብ ድፋዓተን ተደፊአን ፋሕፋሕ 
ዝበላ ሓይልታት ዳግም ንኽውደባ ዕድል 
ፈጠረትለን። ኣሃዱታት ተጋደልቲ፡ ካብቲ 
በሪኽ ቦታአን ንታሕቲ ስለ ዝተደፍኣ፡ 
ሻንብቆ ኣጽዋራተን ናብ ብራኸ ጎቦ ሓፍ 
ኣቢለን ኣንጻር ጸላኢ ተኸላኸላ።
ብርጌድ 22 ናይ ክፍለ-ሰራዊት 85፡ 

ካብቲ ኣብ ጐላጉል ሰምሃር ዝነበረ ግንባር 
ምብራቕ ተሳሒቡ፡ ንኽፍለ-ሰራዊት 
52 ክረድእ ኣብ ድሮ 24 መጋቢት 
ኢትጥሓል ኣተወ። ዋላ’ኳ እቲ ሒዞሞ 
ዝነበሩ ግንባር’ውን ተኣፋፊ እንተ ነበረ፡ 
ብዓይኒ ወተሃደራዊ ስትራተጂ ግን፡ 
ግንባር ከረን ልዑል ኣቓልቦ ተዋሂቡዎ 
ነበረ። በዚ ምኽንያት ብርጌድ 22 ናብ 
እምስሊም ክድረብ እንከሎ፡ እቲ ኻልእ 
ንረዳት ዝመጽአ ኣሃዱታት ድማ ናብ 
እንሲ ንእሽቶ ከም ዝድረብ ተገብረ።
ነዚ ሓይሊ’ዚ ብምድራዕ ዝተኸስረ 

ድፋዓት ተጋደልቲ ንምምላስ ኣብ 
እምሰሊምን እንሲ-ንእሽቶን ጸረ-

መጥቃዕቲ ክግበር ምቅርራብ ተወደአ። 
ተጋደልቲ ኣብ ከምዚ ዅነታት ከለዉ፡ 
ጸላኢ ክልተ ሓደስቲ ብርጌዳት ወሰኸ። 
ነቲ ሓደ ናብ እንሲ ዓቢ፡ ነቲ ኻልኣይ 
ድማ ናብ እንሲ ንእሽቶ ደረቦም። እዚ 
ይዅን’ምበር፡ ተጋደልቲ ጸረ-መጥቃዕቲ 
ናይ ምውሳድ መደቦም ኣይቀየሩን። 
እንሲ-ንእሽቶ ንምምላስ ሰዓት ሓደ 
ናይ ቀትሪ ጸረ-መጥቃዕቲ ፈተኑ።  
እንተዀነ፡ ዋላ’ኳ ከፊል ዒላማታት እንተ 
ተወቕዐ፡ ቀልጢፉ ስለ ዝተዓናቐፈ ኣብ 
ዘዘለኻዮ ጸኒዕካ ምክልኻል ኰነ። እቲ 
ጸረ-መጥቃዕቲ ኸምቲ ዝድለ ውጽኢት 
ከምጽእ ዘይከኣለሉ ምኽንያት፡ እተን 
ካብ ካልእ ግንባር ንሓገዝ ዝመጽኣ 
ብርጌዳት ኣብ ጕዕዞ ውዒለን ቀጥታ ኣብ 
ዘይፈልጣኦ ቦታን ኣብ ርሱን ውግእን 
ስለ ዝኣተዋ እዩ። ናብ ዕላማታተን 
ከይተጸግዓ ኸለዋ፡ ካብ ቀረባ ብዝርሕቀቱ 
ናይ ከቢድ ብረት ደብዳብ ይህረማ 
ምንባረን’ውን ተወሳኺ ዕንቅፋት ኰነ። 
ከምቲ ኣቐዲሙ ዝተገልጸ፡ ጸላኢ 
ኣብ ብራኸ እንሲ ታንክ ክሰቅል 
ምኽኣሉን ታባ እምሰሊም ምቍጽጻሩን፡ 
ንመአዘዚ መራሕቲ ውግእን መወዳደቢ 
ተጋደልትን ስንጭሮ ኢትጥሓል 
ኣነጻጺሩ ክወቕዖ ኣኽኢሉዎ እዩ። 
ኣብቲ መጀመርታ መራሒ ኽፍለ-
ሰራዊት ሓሊባይ ዝነበራ መአዘዚ ቦታ 
ኣዝያ ሕማቕ ነበረት። ካብታ ኣብ ንቡር 
ግዜ ከም ቀዋሚ ቤት-ጽሕፈት ዝጥቀመላ 
ወለትሕገም ዝተባህለት ናብ ኢትጥሓል 
እትጽንበር ስንጭሮ ንቕድሚት ኣብ 
ትርከብ ኣጓዱ ዝነበራኣ ኵጀት ኮይኑ’ዩ 
ኽከታተል ዝጀመረ። እዛ ኵጀት’ዚኣ ነቲ 
ብሸነኽ ደቡብ ኣብ ሰንሰለት ጎቦታት 
ጀጊሩ፡ እምስሊምን እንስን ዝተዓርደ 
መከላኸሊ መስመር ተጋደልቲ ዳርጋ 
ንሰማይ ኣንቃዕሪራ እያ ትከታተሎ።  
ብርግጽ፡ እቲ ንቕድሚት ዝተወርወረ 
ኣብ እንሲ-ዓቢ ዝነበረ ድፋዕ ጸላኢ 
ኻብዛ ዝተጠቕሰት ማእከላይ መአዘዚ 
ኵጀት ብቕሉዕ ይረአ ነበረ። ግን፡ 
ካብኡ ንድሕሪት ዘሎ ምንቅስቓስ ጸላኢ 
ኸተከታተል ትኽእል ስለ ዘይነበረት፡ 
ብ23 መጋቢት ምሸት መአዘዚ ቦታ 
ክቕይር ግድን ነበረ። ካብኣ ሸነኽ ሰሜን 
ናብ እትርከብ “ገንፈሎም” ዝተባህለት፡ 
ኣባላት መደበር ራድዮ ርክብ ክፍለ-
ሰራዊት 52 ዝነበሩላ በራኽ ጎቦ ደየበ። 
ኣዛዚ ክፍለ-ሰራዊት 85 ገረዝግሄር 
ዓንደማርያም (ውጩ) እውን ናብ ታባ 
ገንፈሎም መጽአ።
ኣብዚ ግዜ’ዚ ጸላኢ፡ ነቲ ኣብ እንሲ-

ዓቢ ዝነበረ ቀዳማይ ድፋዑ ናብ እንሲ 
ንእሽቶ ብምስፋሕ ኣብ ወሳንን ገዛእን 
ቦታ ኣደልዲሉ ሓዘ። መራሕቲ ውግእ 
ተጋደልቲ፡ ዝነበሮም ሰብኣዊ ዓቕምን 
ኣጽዋርን፡ ምስቲ ሒዞሞ ዝነበሩ ሕማቕ 
ኣቀማምጣ መሬት ብምዝማድ፡ ብጸላኢ 
ተታሒዙ ንዝተኸስረ ድፋዓቶም ዳግም 
ንምምላስ ዘኽእሎም ከም ዘይኰነ 
ገምገሙ። ዝነበረ ምርጫ፡ ተወሳኺ 
ሓይሊ ምጽባይ ጥራይ እዩ። ሽዑ፡ ክልተ 
ቦጦሎኒታት ሰራዊትን ሓደ ሓይሊ ኣጋር 
ከቢድ ብረትን ናይ ክፍለ-ሰራዊት 85 
ካብ ጎላጕል ምብራቓዊ ግንባር፣ ምስ 
ሓደ ቦጦሎኒ ናይ ክፍለ-ሰራዊት 96 

ብህጹጽ ተጸዊዖም ይመጽኡ ነበሩ።  
በዚ መሰረት፡ እዞም ዝተጠቕሱ ኣሃዱታት፡ 
ኣብ 25 መጋቢት 1989 ኣብ ቦታ 
ፍጻመ በጽሑ።
ሽዑ መዓልቲ ሓላፍቲ 

ሸቶታቶም ከጽንዑ ወዓሉ። 
ንጽባሒቱ ዝተኸስረ ድፋዓት 
- እምስሊምን እንሲ ንእሽቶን 
-ንምምላስ ብርቱዕ ጸረ-መጥቃዕቲ 
ክካየድ ተወሰነ። ንኣሰላልፋአን 
ብዝምልከት፡ ሓንቲ ቦጦሎኒ ናይ 
ክፍለ-ሰራዊት 96 ምስ ሓንቲ 
ቦጦሎኒ ናይ ክፍለ-ሰራዊት 85 
ብጸጋም ሸነኽ እንሲ-ንእሽቶይ። 
ተደረብቲ ናይዘን ኣጥቃዕቲ 
ቦጦሎኒታት ኮይነን ዝስለፋ፡ ክልተ 
ኣቐዲመን ዝተዳኸማ ቦጦሎኒታት 
ክፍለ-ሰራዊት 85፣ ብሸነኽ የማን 
ናይ እንሲ ኸኣ ሓንቲ ኣጥቃዒት 
ቦጦሎኒ ክፍለ-ሰራዊት 85 ምስ 
ተደራቢት ዝተዳኸመት ቦጦሎኒ 
ክፍለ-ሰራዊት 52። 
ንታባ እምሰሊም ከጥቅዓ ዝተሰለፋ፡ 

ሓንቲ ቦጦሎኒ ናይ ክፍለ-ሰራዊት 85 
ምስ ክልተ ድልዱላት ጋንታታት ናይ 
ክፍለ-ሰራዊት 52። ናይ ክልተኡ ክፍላተ-
ሰራዊት 15 ሞርታራት ከኣ እምስሊም 
ክወቅዕ ተጻወደ። ብቐዳምነት ምዕባለ ናይ 
እንሲ-ንእሽቶይ ክረአ ስለ ዝተወሰነ ግን፡ 
ኣብ እምስሊም ዝውሰድ ስጉምቲ ኣብ 
ተጠንቀቕ ኰይኑ ከም ዝጽበ ተገብረ።
ጸረ-መጥቃዕቲ እንሲ-ንእሽቶይ፡ 

ወጋሕታ ሰዓት 4፡00 ተጀመረ። እንተዀነ 
እቲ መጥቃዕቲ ብጸልማት ስለ ዝተጀመረ 
ክብደት ነይሩዎ። ጸላኢ፡ ብሓጺር ግዜ 
ተጓይዩ ዘጻወዶ ጸረ-ሰብ ነተጕቲ ኣብ 
ልዕሊ ተጋደልቲ ሃስያ ብምውራድ፡ 
ብዙሕ ዋጋ ኣኽፈለ። እቲ ጸረ-መጥቃዕቲ 
ግን ደው ኣይበለን። ብፍላይ መሬት 
ምስ በርሀ፡ እቲ ምትህልላኽ ሓየለ።  
እታ ማእከል ዓውደ-ውግእ ኰይና 
ዝነበረት እንሲ-ንእሽቶ ካብ ታባ 
ገንፈሎም -መደበር መራኸቢታትን 
መአዘዚ መራሕቲ ውግእ ክፍላተ 
ሰራዊትን- ርሕቀታ ብዑፍ በረር ኣርባዕተ 
ኪሎሜተር ንሸነኽ ምዕራብ ኰይና፡ 
ክልቲአን ጎቦታት ብስንጭሮ እይትጥሓል 
ዝፈላለያ መጠማምቲ እየን።  
ኣብ ሰዓታት ረፋድ፡ ተጋደልቲን 

ወተሃደራት ጸላእን ነታ ጎቦ ክመናጠሉላ 
ኸለዉ፡ እቲ ውግእ ምስሊ ናይ ጭርጭር 
ዓበደ ሒዙ ነበረ። ኣብቲ ህሞት’ቲ 
እዮብ ሓሊባይ፡ ራድዮ ርክብ ኣብ 
ጎድኑ ኣጸጊዑ፡ ወተሃደራዊ መነጸር ናብ 
ኣዒንቱ ብምቕራብ ናብ እንሲ-ንእሽቶ 
ይኸሽፍ ነበረ። ውጩ’ውን ራድዮ ርክብ 
ኣብ ኢዱ ጨቢጡ ኣብ ብልሒ ታባ 
ገንፈሎም የማን ጸጋም እናተንቀሳቐሰ 
ውግእ የወሃህድ ነበረ። ታባ ገንፈሎም፡ 
ካብቲ ጸላኢ ዝተቘጻጸሮ እንሲ-ዓቢ 
ብቐሊሉ ዝርአ ስለ ዝነበረ፡ እቶም 
ኣዘዝቲ ነብሶም ዓቂቦም ክሰርሑ በቶም 
ስታፋት ይንገሮም’ኳ እንተ ነበረ፡ ግን ኣብ 
ስምዒት ጥሒሎም ነቲ ሓበሬታ ዘኽብር 
ዋላ ሓደ’ኳ ኣይነበረን።
እቲ ውግእ ከቢድ ስለ ዝነበረ፡ ካብ 

ዝለዓለ ክሳብ ዝተሓተ ኣብቲ ግንባር 
ዝዋሳእ ንዝነበረ ተጋዳላይ ጸቕጢ ኸም 

ዝፈጠረ ዝርአ ነጸብራቕ ኣይተሳእነን። 
ውጩ፡ ኰለል እናበለ ምስቶም ኣብቲ 
ውግእ ዝነበሩ ሓለፍቲ ብራድዮ ርክብ 
ክረዳዳእ ድሕሪ ምጽናሕ፡ ናብ 

ሓሊባይ ቀሪቡ፡ “ስማዕ ሓሊባይ” በሎ። 
ሓሊባይ፡ ናብቲ ዓውደ ውግእ ከማዕዱ 
ጸኒሑ፡ መነጽር-ሜዳ ካብ ኣዒንቱ 
ብምእላይ፡ ውጩ ዝብሎ ክሰምዕ ተኲሩ 
ጠመቶ። 
ውጩ፡ “ናብ’ዚ ድሕረና ዘሎ ጐላጕል 

ሻሕ ይበላን’ዶ ንሕደገን?”
“ድሓር’ከ?”
“ኣብኡ በታቲኽና ንቐትለን!”
ሓሊባይ መልሲ ከይሃበ እንደገና ነታ 

መነጸር ሜዳ ናብ ግንባሩ ኣጸጊዑ ናብ 
እንሲ-ንእሽቶ ምምዕዳው ቀጸለ። ሓሊባይ 
ኣብ ጥቓኡ ሻሂ ተቐዲሓ ነይራ። ግን 
ኣቓልቦ ኣይሃባን ወይ’ውን ዝዘከራ 
ኣይመስልን። ከይተጣዕማ ግዳይ ደሮና 
ኰይና ተላዕለት። ሽዑ፡ ነቶም ኣዘዝትን 
ስታፋቶምን ኣለይ-መለይ ዝብሉዎም 
ዝነበሩ፡ እቶም ቀዋሚ ቦታኦም ኣብቲ 
ጎቦ ዝነበሩ ኣባላት ማእከላይ መደበር 
መራኸቢታት ራድዮ ናይ ክፍለ-ሰራዊት 
52 እዮም። 

            ይቕጽልይቕጽል

ኣዛዚ ሓይሊ ተወልደ ኪዳነ ሃይሉ (ወዲ ሓኪም)
 መስዋእቲ - እምስሊም 22-3-89

 ሎሚ ኣብ ERI-TV
ሰዓት መደብ

12፡00  ሃገራዊ መዝሙር
12፡02  ድራማ
12፡30  ዜናት ግርኛ
12፡50  ዜና ስፖርት
12፡55  ካብ ዞባታት
13፡30   ዜና ዓረብ
13፡45  ሄሎ ደባይዋ ቀጥታ
16፡00  ሞዛይክ  1ይ
17፡00  ዜና ትግርኛ
17፡15  ድራማ
17፡30  ዜና ዓረብ
17፡45  ሞዛይክ 2ይ
19፡25  እትመት
20፡00  ዜና ትግረ
20፡15 ቴራብ
21፡00 ዜና ትግርኛ
21፡25 ተኸታታሊት ፊልም 
        ዋልታ ሓርማዝ
22፡00  ዜና ዓረብ
22፡15  ድሃይ ሕትመት
22፡30  ዜና እንግሊዝ



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ሕልሚ ከም ፈታሒኡሕልሚ ሓደ ካብ ንጥፈታት ሓንጎል 
ኰይኑ፡ ዘይከም ካልኦት ንጥፈታት ማለት 
ምኻድ፡ ምብላዕ፡ ምሕሳብ ኣብ ግዜ ድቃስ 
ዝፍጸም እዩ። ዝተፈላለዩ ምስልታት፡ 
ሓሳባትን ስምዒታትን ኣብ እዋን 
ሕልሚ እንዕዘቦምን ዝስምዑናን እዮም። 
ገሊኦም ዘሕጉሱናን ተስፋ ዘስንቑናን 
ክዀኑ ከለዉ፡ ገሊኦም ድማ ደጊምና 
ንኽንድቅስ ዘስግኡና እዮም። ትርጉም 
ሕልሚ ንምፍላጥ ፈላስፋታት ካብ 
ጥንቲ ኣትሒዞም ዝተፈላሰፉሉ ጉዳይ 
ክኸውን ከሎ፡ ኣብ ግዜኡን ቦታኡን ድማ 
ዝተፈላለየ ትርጉም ይወሃቦ ነይሩ። 
ንኣብነት ጥንታውያን ግሪኻውያንን 

ጃፓናውያንን ሕልሚ ናይ መጻኢ 
ህይወት ትንበያን መጠንቐቕታኡን እዩ 
ኢሎም ክኣምኑ ከለዉ ካልኦት ድማ 
ብፍላይ ምዕራባውያን ሕልሚ መፍትሕ 
ናይ ኣብ ኣእምሮና ዝኽሰቱ ሽግራት 
ከም ጸቕጢ፡ ምጭናቕ ወዘተ … እዩ 
ኢሎም ይገልጹዎ። ትርጉምን እምነትን 
ሕልሚ ኣብ ዝተፈላለየ ቦታ ኣብቲ ኣብ 
ሕልሚ ዘሎ ኣረዳድእ ዝምርኮስ ብምዃኑ 

ኣፈታትሓ ሕልሚ ኣብ ኩሉ ኩርንዓት 
ዓለም በበይኑ እዩ። 
ተመራመርቲ ንድቃስ ክገልጽዎ ከለዉ፡ 

ድቃስ ንጡፍ መስርሕ ናይ ኣካላትና 
ኰይኑ ኣካላትና ንገዛእ ነብሱ ዘዕርየሉን 
ዘስተኻኽለሉን መስርሕ እዩ። ሓንጎልና 
ድማ ነቲ ቅድሚ ምድቃስና ዝነበረ 
ንጥፈታትና ኣብ ምእላይ ዝጽመደሉ እዋን  
እዩ። ሕልሚ ድማ ሓንጎልና ነቲ ዝነበረና 
ንጥፈታት ኣብ ምእላዩ ከሎ ዘስርጾም 
ሓደስቲ ሓበሬታታት ብምዃኑ ምትእስሳር 
ሕልምን ድቃስን በዚ መዳይ እዚ ክግለጽ 
ይከኣል። ድቃስ ሓደ ካብቶም ኣብ ጥዕና 
ደቂ-ሰብ ዘገድሱ መሰረታውያን ባእታ 
ናይ ህይወት እዩ። ድቃስን ሕልምን 
እቶም ኣዝዮም ንጡፋት ንጥፈታት ናይ 
ስርዓት መትንታት ደቂ-ሰብ እዮም።
ሕልሚ ክንድቅስ ኣብ ዝጀመርናሉ 

እዋን ዘይኰነስ ኣብ ዓሚቚ ድቃስ 
እንከለና ዝኽሰት ፍጻመ እዩ። ኣብ ቀዳሞት 
መድረኽ ናይ ድቃስ ዝኽሰቱ ሕልምታት 

ኣዝዮም ሓጸርቲ፡ ብዙሕ ፍጻሜታት 
ዘይብሎምን ንኽዝከሩ ኣሸገርቲ ዝዀኑን 
ወላ’ውን ዘይዝከሩን እዮም። እቶም 
ዝበዝሑን ነዋሕቲ ፍጻመታት ዝርከቦምን 
ሕልምታት ኣብ ናይ መወዳእታ ናይ 
ድቃስ መድረኽ ዝኽሰቱ እዮም። 
ስለዚ ድማ ኢና መብዛሕትኡ እዋናት 
ድሕሪ ሕልሚ ካብ ድቃስና ንበራበር።  
ኣብ መዓልታዊ ህይወትና ከጋጥሙና 
ዘይክእሉ ፍጻሜታት ኣብ ሕልሚ 
ከጋጥሙና እንዕዘበሉ እዋናት ዉሑድ 
ኣይኰነን። ገለ ካብኣቶም ኣብ ዕለታዊ 
ህይወትና ንዘጋጥሙና ብድሆታት 
ዘቕልል ፍታሕ ዘምጽኡ ሕልምታት፡ 
ንናይ መጻኢ ህይወትናን ጉዕዞናን 
ዝእምቱን ኣጠንቀቕቲ ዝዀኑን 

ሕልምታት፡ ብተደጋጋሚ ንእንገብሮ 
ንጥፈታትን ብኣንጻራዊ መገዲ እንርእየሉ 
ሕልምታት፡ ምህዞኣውን ፈጠራውን 
ክእለታት እንርእየሎም ሕልምታት 
ወዘተ… ክጥቀሱ ይኽእሉ። ሕልሚ 
ብብዙሕ መንገዲ ደኣ ይገለጽ እምበር 

ደቂ ሰብ ኣብ ህይወትና ዘይንፈልጦም 
ነገራት ኣብ ሕልምታትና ክንፈልጦም 
ኣይንኽእልን ኢና። ነቶም እንፈልጦም፡ 
እንሓስቦምን ብተደጋጋሚ እንትግብሮምን 
ንጥፈታት ኢና ብዝተፈላለየ መንገዲ ኣብ 
ሕልሚ ንርእዮን ነስተማቕሮን።

ወቐሳ
ከም ኩሉ ካልእ ውልቃዊ ጸገማትና 

ንነቐፌታ ክንቆጻጸረሉ ወይ እንተ ወሓደ 
ንሓንጎልና ጅሆ ካብ ምዃን ከነድሕነሉ 
እንኽእል ሜላታት ኣሎ። እቲ ቀዳማይ 
ሜላ ከኣ፡ ንነቐፌታ በቲ ቅኑዕ መዳዩ 
ክንርድኦ ምኽኣል እዩ። ነቐፌታ ብዙሕ 
ዝዓይነቱን በበይኑ መበገሲ ምኽንያት 
ዘለዎን ስለዝዀነ፡ ብልክዕ እንታይነት 
ወቐሳኻ ምፍላጥ ወሳኒ ይኸውን። ነቶም 
ብቑዓትን ምኽኑያትን ነቐፌታታት 
ምልላይ እዩ። ፍጹም ሰብ ስለዘየለ፡ ኣብ 
ስራሕና ጉድለት ክህልወና ከም ዝኽእልን 
ከም ሰብና ክንንቀፍ ከም ንኽእልን 
ምፍላጥ ኣገዳሲ እዩ። ነዚ ብቕኑዕ መንፈስ 
ክንቅበል ዘኽእለና ናይ ምምዝዛን ክእለት 
ከነማዕብል የድሊ። ከምዚ ዓይነት ነቐፌታ 
ተቐቢልና ንኽንመሓየሽ ምጽዓር ጥራይ’ዩ 
እቲ እንኮ ኣማራጺ። እምበኣር ኩሎም 
ነቐፌታታት ሓደ ዓይነት ከም ዘይኰኑን 
ሓደ መበገሲ ከም ዘይብሎምን እንተ 
ፈሊጥና፡ እቲ ዝቕጽል ንነቐፌታ ብኸመይ 
ገጢምና ክንቆጻጸሮ ንኽእል ዝብል’ዩ 
ክኸውን። ኣብዚ እቲ ወሳኒ ነገር ዓይነት 
ነቐፌታን መበገሲኡን ኣለሊና ግቡእ ምላሽ 
ክንህብ ምኽኣል’ዩ። እቲ ቀዳማይ ክንገብሮ 
ዘለና ነገር፡ ኩሉ ዝመጸና ነቐፌታ ይኹን 
ምስ ነብስና ብቐጥታ ዘይምትእስሳሩ’ዩ። 
ንኣብነት፡ ሓንቲ ጓለንስተይቲ ዝያዳ 
ከምዝሃበት ወይ ከም ዝሃለኸት ምስዝርድኣ፡ 
ኣብ ሓዳሮም ንዘሎ ዘየሐጉስ ኩነታት 

ንመጻምድታ’ያ ትወቅስ። ካብቲ እትቕበሎ 
እቲ ትህቦ ኣብ ፍቕሮም ዘሎ ሚዛናዊነት 
ዝያዳ የተሓሳስባ። እቲ ዝግባኣ’ኳ 
እንተዘይተቐበለት፡ ነቲ ዘለዋ ዝምድናታት 
ክተመሓይሽ ግን ኣብቲ ተፈጢሩ ዘሎ 
ባህ ዘየብል ኩነታት ክሳብ ክንደይ ከም 
ዘበርከተት ምግንዛብ ከድልያ’ዩ። ንሳ 
ዝያዳ ብምሃባ ንመጻምድታ ክትወቅስ 
የብላን። ብተመሳሳሊ ኣገባብ እቲ ሒደት 
ዘበርክት ወዲ ተባዕታይ’ውን ንኣሉታዊ 
ጠባይ መጻምድቲ ክወቅስ የብሉን። ኣብ 
ክልቲኡ ኣጋጣሚታት  ኣይሰርሕን’ዩ። 
ምርድዳእ፡ ምትእምማን፡ ምብቚባቚ፡ 
ተቐባልነት ምድግጋፍን’ዩ መፍትሒ 
ዝኸውን። ንመጻምድትና ብምውቃስ 
ግን ዝመጽእ ፍታሕ የለን። ከምዚ ዓይነት 
ኩነታት ከጋጥም ከሎ እቲ  ኣይጠቅምን’ዩ። 
ወዲ ተባዕታይ ንመጻምድቱ ‘ከመይ 
ዝበልዋ መኛካ እያ’ ኢሉ ክንዲ ዝወቕሳ 
ርህራሄ ከርእያ’ዩ ዝግብኦ። ስለዚ ድማ 
ወላ ኣይትሕተቶ ክሕግዛ፡ ኣብቲ ፈለማ  
ኰይኑ እንተ ተሰምዖ’ውን ክሰምዓ፡ ካብኡ 
ሓሊፉ ከኣ ኣብ ልዕሊኡ ምትእምማንን 
ግሉጽነትን መታን ከተሕድር ከም 
ዝሓልየላ ብምርኣይ ብዝኣመሰሉ ንኣሽቱ 
ነገራት ክሕግዛ’ዩ ዘለዎ። ንሓደ ወዲ 
ተባዕታይ ድማ ሒደት ብምብርካቱ ኣብ 
ክንዲ ምውቃስ ንጌጋታቱ ከም ቅቡል 
ወሲዳ ይቕረ ክትብለሉ ትኽእል’ያ - 
ብፍላይ ከኣ ከጉህያ ከሎ።

ንጸቕጢ ብፍሽኽታ ምህዳእ
ጸቕጢ ዘስዕቡ ነገራት ኩሉ ግዜ ብኣሉታ 

ዝረኣዩ ኰይኖም፡ ዘድክሙ፡ ዝምድናታት 
ዘበላሽውን ስራሕ ዘዘናብሉን ተባሂሎም 
ክግለጹ ይኽእሉ። ብተወሳኺ ዝዀነ ካብ 

ንቡር ንላዕሊ ኣቓልቦ ዘድልዮም ነገራት 
ጸቕጢ ከስዕቡ ይኽእሉ’ዮም። ከም 
ኣብነት ናይ መርዓ ሓዲሽ ነገር ምግዛእ፡ 
ካብ ገዛኻ ምፍላይ፡ ምጅማር ሓድሽ 
ስራሕ ወይ ትምህርቲ… ወዘተ ክጥቀሱ 
ይኽእሉ። ጽቡቕ ኣይተሰመዓካን ወይ 
ሓሪቕካ ትህሉ፡ ምናልባት’ውን ተቐይምካ 
ክትከውን ትኽእል፡ ግን ዝዀነ የጋጥምካ 
ብዘየገድስ ዋላ ንሓንቲ ካልኢት ፍሽኽ  
ክትብል ፈትን። ምኽንያቱ ፍሽኽታ 
ጥዕና’ዩ፡ ዓወት’ዩ፡ ሓይሊ’ዩ፡ ሓጐስ’ዩ፡ 
ፍቕሪ’ዩ፡ መልክዕ’ዩ፡ ኮታ ፍሽኽታ ኣብ 
ህይወትና ምንጪ ኩሉ ጽቡቕ ነገር’ዩ።
ሳዕቤናት ሕዱር ጸቕጢ ደቂ ሰብ 

ንኣካላውን ስነ-ኣምሮኣውን ጸገማት 
ክፈላልዮም የሸግሮ’ዩ። ኣካላት ናይ 
ሓደ ምስ ኣዕሩኹ ዝተበኣሰ ወይ ኣብ 
ንግዲ ከቢድ ክሳራ ዘጋጠሞ ውልቀ ሰብ፡ 

ከም ኣብ ኣፍ ሞት 
ዘሎ ሰብ ምልክታት 
ከንጸባርቕ ይኽእል። 
ሓደ ሰብ ብመጠን 
እቲ ዘጓነፎ ሕዱር 
ጸቕጢ ናይ ምንባር 
ሕልሙ ክሓጽር 
ይኽእል። ጸቕጢ 
ብግቡእ እንተ 
ዘይተቖጻጺርናዮ ናብ 
ዝተፈላለዩ ሕማማት 
የብጽሕ። ቅድሚ 

ሓያሎ ዓመታት ጭንቀት ዝገብረሎም 
ዝነበሩ ሰባት፡ ብሕማማ ረሲዕ ክጥቅዑ 
ዘለዎም ተኽእሎ ካብቶም ቅሱናት ወይ 
ዘይጭኑቓት ሰባት ብልዕሊ ክልተ ዕጽፊ 
ከም ዝዓቢ ሆላንዳውያን ተመራመርቲ 
ገሊጾም። ብተወሳኺ ብኽኢላታት ስነ 
ኣእምሮ ዝተኻየደ ተመሳሳሊ መጽናዕቲ 
ከም ዘረጋግጾ’ዉን ዋላ’ቶም ንሓጺር ግዜ 
ምልክታት ጭንቀት ዘርእዩ ሰባት ሕማም 
ረሲዕ ከማዕብሉ ዘለዎም ተኽእሎ ልዑል 
ምዃኑ ይሕብር።   
ከም ምጭናቕ፡ ጸቕጢ፡ ዝኣመሰሉ 

ስምዒታት ቀልጢፍካ ተረዲእካ 
ክትኣልዮምን፡ ነቲ ሰብ ክትፍውሶን 

ብዙሕ ኣሸገርቲ ኣይኰኑን። ብመሰረት  
መጽናዕትታት ድሕረ ባይታ ስድራቤት፡ 
ኣባላት’ታ ስድራ ኣብ ዘጥርዩዎ ባህሪ 
ዓቢ ተራ’ዩ ዝጻወት። ንኣብነት እቶም 
ሓራቓት፡ ካብ ዕግርግርን ባእስን ዘለዎ 
ስድራ ክመጹ ዝለዓለ ተኽእሎ ኣለዎም። 
ጠንቂ ዘሕርቐና ዘሎ ነገር ብግቡእ 
ብምልላይ ሕርቃን ምፍዋስ ይከኣል’ዩ። 
ጠንቂ መሕረቒኻ ብግቡእ ምስ ኣለለኻ 
ውጥን ብምምዕባልን ካብ እዋን ናብ እዋን 
ንምቍጽጻሩ ምምሕያሽ ብምርኣይን ከኣ 
ካብ ፍጹም ቍጠዐ ክትናገፍ ትኽእል። 
ምስ ፍሽኽታ ዝተኣሳሰር መጽናዕቲታት 

ከም ዘመልክትዎ እቶም ኣብ ዝበዝሕ 
ስእሎም ፍሽኽታ ዘርእዩ ሰባት ካብቶም 
ኣብ ስእሎም ፍሽኽታ ዘየዘውትሩ ዝያዳ 
ኣብ ህይወቶም ቅሱናትን ጥዑያትን፡ ኣብ 
ሓዳሮም ጽኑዓት፡ ኣብ ዕላምኦም ድማ 
ዕውታትን ኰይኖም ተረኺቦም። ፍሽኽታ 
ንገለ ክፋላት ናይ ሓንጎልና ብምንቕቓሕ 
ሓጎስ ክፈጥረልና ከም ዝኽእል ይሕብር። 
ካልእ ፍሽኽታ ከም ናይ ምንቡሃቕ 
ዝመስል ባህሪ ኣለዎ። ከምቲ ክተንባሁቕ 
እንከለኻ ካልኦት ሰባት ከምባሁቑ ዝግደዱ፡ 
ኣብ ፍሽኽታ’ውን ተመሳሳሊ’ዩ። ፍሽኽታ 
ምስ ተርኢ ካልኦት ሰባት’ውን ፍሽኽ 
ክብሉ ይደፋፍኡ እዮም። ስለዚ ፍሽኽታ 
ኣብ ውሽጥኻን ከባቢኻን ከምጽኦ 
ዝኽእል ለውጢ ዓቢ ምዃኑ ምግንዛብ 
የድሊ። ፍሽኽ ክትብል ከለኻ ገጽካ 
ይበርህ፡ ውሽጥኻ ድማ ባህታ ይስምዖ።

ኣዶልፍ ሳክስኣዶልፍ ሳክስ ብ6 ሕዳር 1814 ኣብ 
ከተማ ዲናንት - ቤልጁም ተወሊዱ። 
ኣዶልፍ ሳክስ ኣብ 1840 ነዛ ሎሚ 
ተፈታዊት መሳርሒት ሙዚቃ ዝዀነት 
ሳክስፎን ኣብ ከተማ ፓሪስ ምሂዝዋ። 
ሳክስፎን ኣብ ዝተፈላለዩ ጉጅለታት 
ሳዕስዒትን ጃዝን ኣመና ተፈታዊት 
መሳርሒት ሙዚቃ እያ። እዛ ልዑል 
ተጠላብነት ዘለዋ መሳርሒት ከም 
ሻምብቆ ብኣፍ እትንፋሕ ኰይና፡ ብኢድ 
ዝጠዋወቕ መላጉም ከኣ ኣለዋ። ኣብ 
ገለ ገለ ኣጋጣሚታት ብሳክስፎን ጥራይ 
ዝቐርብ ሙዚቃዊ ምርኢት ይሃሉ 
እምበር፡ መብዛሕትኡ እዋን ሳክስፎን ኣብ 
ኦርኬስትራ እያ እትጽወት። ሳክስፎን 
ብርቱዕ ድምጺ እተውጽእ መሳርሒት 
ሙዚቃ ብምዃና ንኻልኦት ዓይነት 
መሳርሒታት ሙዚቃ ትዕብልል’ያ። ካብዚ 

ብምብጋስ ድማ’ዮም ብዙሓት ክኢላታት 
ሙዚቃ “ንግስቲ መሳርሒታት ሙዚቃ” 
እናበሉ ክጽውዕዋ ዝመርጹ። ሳክስፎን ኣብ 
ግዜ ንእስነቱ ብዙሕ ጸገም ኣሕሊፉ’ዩ ነዛ 
ተፈታዊት መሳርሒት ሙዚቃ ዝመሃዛ። 
ንኣብነት ኣብ ግዜ ቁልዕነቱ ካብ ሰለስተ 
ዝቑመቱ ደርቢ ወዲቑ ርእሱ ምስ እምኒ 
ተጋጭዩ ካብ ኣፍ ሞት ከም 
ዝወጸ ይእመን። ወዲ ሰለስተ 
ዓመት ኣብ ዝነበረሉ ግዜ ድማ፡ 
ጸባ ይሰቲ ኣለኹ ኢሉ፡ ኣሲዳዊ 
ማይ ከም ዝሰተየን ካልኦት 
ጸገማትን ካብቶም ዘይርስዑ 
እዮም። ካብ 1875 ክሳብ 
1890 ኣብ ዝነበረ ግዜ ከኣ፡ 
ኣብ ናይ ‘ኦፕራን’ ‘ኮሚክ 

ኦፕራን’ ዳይረክተር ሙዚቃ ኰይኑ 
ነጢፉ። ወላዲኡ ከም ፒያኖ፡ በገናን 
ጊታርን ዝኣመሰላ መሳርሒታት ይሰርሕ 
ከም ዝነበረ ከኣ ይፍለጥ። ሳክስ ኣብ 
መበል 80 ዓመት ዕድመኡ ብ 7 ለካቲት 
1894 ካብዛ ዓለም ብሞት ተፈልዩ።

ዋዛን ሰሓቕንከም ብ’ዋዛ 

00

ሓንቲ ዋዛ ዝርደኣ በዓልቲ ሓድሽ 
ምሻጦ ሰበይቲ እያ። ናብ በዓል-ቤታ 
ቅርብ በለት እሞ፡ እቲ በዓል-ቤታ ርእሱ 
እናነቕነቐ ቀው ኢሉ ምስ ጠመታ፡
“ኣታ ድራር ዓይኒ፡ እዚ ምሻጦይ ደኣ 

እንታይ ድዩ ኣዘኻኺሩካ ክሳብ ክንድ’ዚ 
ቀው ኢልካ ትጥምተኒ?” በለቶ - “ኣይ 
ነቲ ቀደም ብንእሽቶኺ ዝነበረ ቁንጅናኺ 
እንድዩ ኣዘኻኺሩኒ፡” ክብላ ተስፋ 
ብምግባር።  
እንተኾነ ግን ንሱ፡ ከም’ዞም ዋዛ 

ዘይርደኦም ወይ ምስትምቓር ዋዛ 
ዝተወደኦም ኮይኑ ስለ ዝጸንሐ፡ ከምቲ 
ንሳ ዝሓሰበቶ ዘይኮነ፡ “ኣይ ነቲ ቀደም 
ንበልዖ ዝነበርና ናይ እንዳ እልፋ ፓስታ 
እስፓጌቲ፡ ወይ ድማ ነቲ ፋሕ ጭንግራሕ 
ዝበለ መኾስተር ናይ ኣደይ ብርኽቲ 
እንድዩ ኣዘኻኺረኒ።” ብምባል ዘሐርቕ 
መልሲ ሃባ።
 ሓደ ድማ፡ ንሓንቲ ካብ ካንሸሎኡ 

መኪና እናኣውጸአ እንከሎ ከይረኣያ 
ኣዝያ ንእትፈትዋ ድሙኣ ረጊጹ ዝቐተለላ 
ጎረቤቱ፡ ነቲ ፍጻመ ብዋዛ ኣቕልል ኣቢሉ 
ክነግራ ብምባል፡ “ከይረኣኹዋ ድሙኺ 
ብመኪና ቀቲለያ ኣለኹ እሞ፡ በጃኺ’ባ 
ዋላ ከም’ታ ድሙኺ ኮይነ ከገልግለኪ 
ይቕሬታኺ ሃብኒ?” በላ።
ሽዑ ንሳ ከምዘን ዋዛ ዝርደአን ዓይነት 

ኮይና ጸኒሓ፡ “ምጥፋእ ናይታ ድሙ 
ዘይኮነስ፡ ምህላው ናይተን ኣናጹ እንድዩ 
ክኸፍኣኒ። ኣናጹ በሊዕካ ትኽእል 
እንተኾይንካ ግን - ንስኻ እኳ ትሕሸኒ።” 
ክትብል ብዋዛ ንዘቕረቦ ዘረባ ብዋዛ 
መለሰትሉ። 
 ንምዃኑ መዓስ ኢና ክንስሕቕን 

ክንዋዘን ዝግበኣና? ንሰሓቕን ንዋዛን‘ከ 
ናይ ግድነት ድዩ እወታዊ ኩነተ-ኣእምሮ 
ዘድልዮ? 
           == == == 
ኣብ መወዳእታ ናይ 1998 ዓ.ም 

ኢዩ። ቅድሚ 26 ዓመታት ኣቢሉ እዩ። 
ብምኽንያት ሃገራዊ ኣገልግሎት ኣብ 
ደሴት ሓንሽ ዙቑር ነይርና። ቅድሚ እቲ 
ሽዑ ግዜ፡ ናብራን ህይወት ባሕርን ከትከት 
ኢዩ ዝመስለኒ ነይሩ። ማለት’ሲ ከም’ዚ 
ኣብ ጥቓ ባሕሪ እንተለኻ ዝዝሕለካ፡ 
ካብ ባሕሪ እንተርሒቕካ ድማ ሃሩር 
ዝብርተዓካ። ብዘይካ እዚ፡ ምስ ጥሙይ 
እንተለኻ ዝጠምየካ፡ ምስ ጽጉብ እንተለኻ 
መግቢ ዘየድልየካ፡ ምስ ሕሙም እንተለኻ 
ዘሕምመካ፡ ምስ ጡዑይ እንተለኻ ሕማም 
ዘይስመዓካ ዓይነት ዝመሰለኒ ዝነበረ 
እዋናት እውን ነይሩ ኢዩ።
ደሓር ድማ ሓቂ ትሓይሽ፡ ካብ ገዛኻ 

ምስ ወጻእካ እዩ ዝያዳ ዝርደኣካ እምበር፡ 
ካብ ገዛይ ከይወጻእኩ ከለኹስ ኣየናይ’ዩ 
ብዙሕ ኣይናይ’ዩ ውሑድ? ኣየናይ’ዩ 
ፈኲስ ኣየናይ ከቢድ? ኣየናይ’ዩ ቁሪ 
ኣየናይ’ዩ ሃሩር? ኣየናይ’ዩ ምቁር ኣየናይ’ዩ 
መሪር? ኣየናይ’ዩ ውዑይ ኣየናይ’ዩ 
ዝሑል? ኣይናይ’ዩ ደፋር ኣየናይ’ዩ 
ድሁል? ዋላ ሓደ ይርደኣኒ ኣይነበረን።
ብፍላይ ኣብ ገምገም እቲ ባሕሪ ተሽኪል 

ክህልወና እንከሎ ዝነበረ ሃሩር ብርቱዕ 
ምንባሩ እዝክር። ኣብቲ ሽዑ፡ ሓደ ሓደ 
ግዜ ኣብ ጥቓ እቲ ገምገም ባሕሪ ተሽኪል 
ንወጽእ ነይርና እንዲና፡ ብፍላይ እታ 
መጀመርታ ኣብኡ ንተሽኪል ዝወጻእኩላ 

ምሸት፡ ኣብቲ ገምገም ባሕሪ ከትከት 
ዝብል ንፋስ ክረክብ ተስፋ ገይረ ነይረ። 
እንተኾነ ግን - እቲ ሃሩር፡ ኣብኡ እኳ 
ይገድድ። 
ጸቕጢ ብርቱዕ ሃሩር ኣብ ሃተፍተፍ 

ስለ ዘእትወካ ኢዩ እመስለኒ፡ ሓደ ሕልሚ 
ይመጽኣካ፡ ንሱ ይውዳእ ካልእ ሕልሚ 
ትጅምር። ዳርጋ ብዘይ ዕረፍቲ ኢዩ እቲ 
ሃተፍተፍ። እቲ ካልእ ንኻልእ መዓልቲ 
ገዲፈ፡ ብዛዕባ’ታ ኣብ ከተማ ከረን 
ዝተቐልወ ውዑይ ፉል እናበላዕኩ 
ዝሓለምኩዋ ኣጋጣሚ ከዕልለኩም። 
መብዛሕትና ካብ ናይ ቴስዓታት 

ጀሚርካ ክሳብ ናይዚ ሕጂ መንእሰያት፡ 
እተን ብምኽንያት ሃገራዊ ኣገልግሎት 
ኣብ ኤርትራ ዝረኣናየን ከተማታት፡ 
ሓውሲ ከተማታትን ዓድታትን ኣብ 
ዝኽርታትና ስለዝመላለሳና ሽዑን 
ሕጅን ብዛዕበአን ንሓልምን ንሓስብን 
ኢና። ከምኡ ስለዝኾነ ድማ’የ ሽዑ እቲ 
ቅድሚኡ ቅድሚ ሰለስተ ዓመታት 
ዝነበርኩዎ ዝኽሪ ህይወት ከተማ ከረን 
ኣብ ሕልመይ መጺኡኒ።  
ንኣብነት ዓዲ-ሓባብ፡ ከረን-ላዕላይ፡ ገዛ-

ባንዳ፡ ሓድ-ሓሸል፡ ገዛ-ወረቐት፡ ስዋ 
እንዳ-ስላስ ኳሬንቲ፡ ቁርሲ ዝተፈላለያ 
ኣብያተ-ሻሂ፡ ምሳሕን ድራርን ኣብያተ-
መግቢ እንዳ ወዲ ኣሊፍ፡ ሻህን ማክያቶን 
ፕያሞንተ፡ ባር እስቲፋኖስ፡ ከረን 
ሆቴልን እንዳ-ኣረጋይን፡ ሽሻዩ፡ ልክዕ 
ከም ሽሻይ ገዛኻ ዘዕግበካ ሽሻይ ኣብያተ 
ካልኦት-መግብታት ከረን፡ ምሸተ-ምሸት 
ጡዑም ንፋስን ሙዚቃን እናተቐበልና 
ንዘናጋዓሉ ዝነበርና መናፈሻታት ሳሕልን 
ዓንሰባን፡ ንሕና ኣጋይሽን ደቂ ከረንን 
ብዘይ ኣፈላላይ ዝተጻወትናሉ መዘናግዒ 
ቦታታት ወዘተ ወዘተ።
ኣብቲ ኣብ ገምገም ባሕሪ ሓንሽ 

እንከለኹ፡ ግን ከኣ ኣብ ከረን ከም 
ዝነበርኩ ኮይነ ዝሓለምኩዎ ሕልሚ፡ 
ናብ ከረን ብገለ ከይደስ ብምሸት ናብቲ 
ብብሎኮ ሓሸላ ናብ ጅራ ፍዮሪ ዝወስድ 
ጎደና ዝተጸንበርኩ እዩ ዝመስለኒ. . . 
እቲ ዝነበርኩዎ ጎደና፡ ወጃዕጃዕን 

ልውየትን ጀለብንያን ዝተኸድና ጎራዙን 
ኣዴታትን፡ ሰሓቕን ጸወታን መንእሰያት፡ 
ዕቱብ ዕላል ኣቦታት እናኣስተማቐርኩ፡ 
ቢንቶ ገዛ ወረቐት ሓሊፈ ኣብ ብራንዳ 
ከባቢ ቤት-መግቢ እንዳ ሃና በርሀ ምስ 
በጻሕኩ፡ ሃነነን ዝብል ፉል ሓጃይት መረሮ 
ስሒቡኒ ናብኣ ኣላጊሰ። ካብ ለጋስ ኢድ 
ኣዴና ኣደይ ሓጃይት ዝተቐበልኩዎ 

ምቁር ፉል ጎሲመ ጎሲመ እናሓየኽኩ 
እንከለኹ ግን፡ ድሕሪ ቁሩብ በዚ ከባቢ 
ወተገይ፡ ‘ቀርጠፍ! ቀርጠፍ!’ ዝብል 
ድምጺ ኣኸቲሉ፡ ‘‘ንኽስ ንኽስ’ ዘብል 

ስምዒት ተሰሚዑኒ።
ሽዑ እቲ፡ ‘‘ንኽስ ንኽስ’ ዘብል ነገር 

ብዝፈጠረለይ ስንባደ ሃንደበት ብድድ 
ኢለ እንተተሳእኩ፡ ለካ ሓንቲ ካብተን 
ኣብ ሓንሽ ዝርከባ ኣሽሓት ኣናጹ ኢያ፡ 
ክሳደይ ትተናኽፈኒ ኔራ። ብድድ ኢለ 
ምስ ተሳእኩ ድማ፡ ቀልጢፋ ምስተን 
ምትሰአይ ኣፍሪሕወን እሽ ከም 
ዝተባህላ ኣዕዋፍ ብስንባደ ዝበረራ ኣናጹ 
በሪራ ናብ’ቲ ኣብ ጥቓና ዝነበረ ጸለምቲ 
ኣእማን ኣትያ።
እንሓንሳብ ምሽ ሕልምን ጋህድን፡ 

ይተሓዋወሰካ ኢዩ። ሽዑ፡ ‘እዛ ርግምቲ 
ኣንጭዋስ፡ እዚ ክበልዖ ዝጸናሕኩ ፉል 
ጨንይዋ ኣሎ ማለት እኳ’ዩ?” ኢለ ነቲ 
ምቑርጣም ናይ’ቲ ናይ ብሕልሚ ፉል፡ 
ምስ መንከስቲ ናይ’ታ ናይ ብጋህዲ 
ኣንጭዋ ብምትእስሳር ሕልምን ጋህድን 
ተሓዋዊሱኒ።
ኣብ ህይወት ከምኡ ዝመስል ነገራት 

የጋጥመካ ኢዩ። ኣብ ግብ ዝበለ ጸገም 
ከለኻ ንዕኡ ዘረስዕ ነገር እንተረኺብካ፡ 
ኣብ ራህዋ ከም ዘለኻ ኮይኑ ይስመዓካ’ሞ- 
ጸገምካ ረሲዕካ ትሕጎስ። ሓጎስን ጸገምን 
ይተሓዋወሰካ ኣሎ ማለት ኢዩ። ኣብ 
ደሓን ዝኾነ ኩነታት ከለኻ፡ ግን ከኣ 
እዚ ዘይትብሎ ናይ ዘይደሓን ስሞዒት 
ይስመዓካ እሞ፡፡ ሸገርገር እትብለሉ 
እዋናት’ውን ኣይሰኣንን። እዚ’ውን 
ምትሕውዋስ ስምዒታት ደሓንን 
ስምዒታት ሸገርገርን  ምዃኑ ኢዩ። 
እታ ኣዴታትና ዘለናዮ ኩነታት ዘንጊዕና 

ስምዒታት ክንሓዋውስ እንተርእየናና፡ 
“ንሕናን ካልእና ከቢዱና፡ እንተ ንስኻ 
ግን ዋላ ሓደ ኣይመሰለካን ዘሎ፡” ዝብላኣ 
ዘረባ’ውን፡ ትዕዝብቲ ዘይምቅዳው ዘለናዮ 
ኩነታትን ክንኮኖ ንፍትን ዘለና ምስ 
ህሉው ኩነታትና ዘይከይድ ነገራትን ኢዩ 
መበገሲኣ። 
ነዊሕ ደኣሉ ገይሩ እምበር፡ ሓደ እዋን 

ናይ ስራሕ ጸገም ኣጋጢሙኒ ኣብ ከቢድ 
ሸገርገር ነይረ። እንተኾነ መዛርብቲ 
ጥራይ ዘይኮነ እንኮላይ መተሓስብቲ ዝኾነ 
ብጻየይ፡ ሓደ ነቲ ናይ ስራሕ ጸገመይ 
ክፈትሕ ዝኽእል ሰብ ረኺቡለይ። ኣነ 
ነቲ ሰብ ኣይፈልጦን ኢየ። ዓርከይ ግን፡ 
ኩሉ እቲ ሽግረይ ጽቡቕ ጌረ ክነግሮ ከም 
ዘለንን ኣበየናይ ቦታ ከም ዝረኽቦን ሓቢሩ  
ናብቲ ሰብ ሰዲዱኒ።
ነቲ ብመገዲ ዓርከይ ዝረኸብኩዎ 

ሰብ፡ ናብቲ ቦታ ስርሑ ከይደ ምስ 
ረኸብኩዎ፡ ኣጋጣሚ ናይ ሓንቲ ምሸት 

ሌላ ጸኒሓትና። ማለትሲ 
ንፋለጥ ጸኒሕና።  ዘኪረዮ፡ 

ዘኪሩኒ- ተዘኻኺርና። ቅድሚ ሓደ 
ሰሙን ኣቢሉ፡ ኣብ ሓደ ናይ መዘናግዒ 
ቦታ ተራኺብናስ፡ ጽቡቕ ጌርና ብሓባር 
ስሒቕናን ተጻዊትናን ምንባርና።  

ንሱ ነቲ ሓደ መዓልቲ ኣብቲ መዘናግዒ 
ቦታ ክንጻአወቶን ክንስሕቆን ዝሓደርና 
ዜኪሩ ግዲ ኮይኑ እናሰሓቐ ተቐቢሉኒ። 
ኣነ ግን ነገር ጸጊሙዎ ጸገሙ ክነግር 
ከያዳይ ኮይኑኒ፡ ነቲ ሒዘዮ ዝመጻኹ 
ጽውጕግ ዝበለ ገጽ ከይቀየርኩ’የ ሰላም 
ኢለዮ። ምኽንያቱስ፡ እቲ ጽውጕግ 
ዝበለ ገጸይ ከምኡ ኢሉ ክጸንሓለይ እሞ፡ 
ጽውጕግ ንዝበለ ሽግረይ ኣብ ምእማን 
ምእንቲ ክሕግዘኒ። 
ንሱ ዝሕልሕለይ ገሪምዎ ዋላ፡ 

“ብቐዳማይ መቸም ኣብቲ ቦታ  ለይታዊ 
ትልሂት ኣዚና ስሒቕና- ምሽ!?” እንተበለ፡ 
ዋላ፡ “እታ ናይ በቐዳማይ ዝተኸየፍናያ 
መቸም ሓደ ግዜ ክንደግማ ኣለና- ምሽ?” 
እንተበለ፡ ኣነ ግን ብርእሰይ ገይረ ጥራይ 
እወ እብሎ ነይረ እምበር ወይ’ከ። ድሕሪ 
ሒደት ከምኡ ዝኣመሰለ ምምልላስ 
ናይ ሰላምታ፡ “ብዝኾነ ናብቲ ቁም-ነገር 
ክንኣቱ’ሞ፡ እከለ ዓርክኻ እኳ የዕሊሉኒ 
እንድዩ ካብ ኣፍካ ምእንቲ ክረኽቦ ግን፡ 
እቲ ጸገምካ ክትነግረኒ ኢኻ፡” በለኒ። 
ከይተሰከፍኩ ከኣ፡ “ሕራይ!” ኢለ ክነግሮ 
ተቐሪበ። ምኽንያቱስ፡ ጸገም ይትረፍ 
ንዝሕግዘካስ፡ ንዘይሕግዘካ እንከማን ይንገር 
ስለዝኾነ፣ ንኽፈኹሰካ።
ሽዑ ንሽዑ፡ ዘደንገጽ ዜማ ብዝተላበሰ ናይ 

ክብን ለጠቕን ድምጺ ገይረ፡ ብዘደንጹን 
ዘገርምን፡ ዘሐዝንን ዘደንግጽን፡ ቃላትን 
ኣዘናትዋን ተጠቒመ ኩሉ ጸገመይ 
ኣዘንትየሉ። ብድንጋጸ ከብዱ ግልብጥብጥ 
ከምዝበሎ ዝሕብር ምልውዋጥ ናይ ገጽ 
ክርእየሉ እውን ግዜ ኣይወሰደን። ሽዑ 
ሰላም ክብለኒ እንከሎ ዝነበሮ ሕጉስ ገጽ 
ገዲፉ፡ ልክዕ ከምቲ ኣነ ሰላም ክብሎ 
ከለኹ ገይረዮ ዝነበርኩ ገይሩ ብክቱር 
ድንጋጸ ንገጹ ኣደብዝዝ ኣቢሉ፡
“ስማዕን’ዶ!?” ኢሉኒ።
ኣነ ድማ፡ “ሕራይ እሰምዓካ ኣለኹ፡

” ንምባል ርእሰይ ላዕልን ታሕትን 
እናነቕነቕኩ ጠሚተዮ። 
“እቲ ብቐዳማይ ለይቲ ኣብቲ እንዳ...  

ተላሊና ክንሕጎስ ከለና ደኣ፡ ማለትሲ 
ዘኪርካዮ ኣለኻ ዲኻ እቲ ብኣምሆይ 
ኣብቲ ናይ መዘናግዒ ቦታ ትስዕስዖ 
ዝነበርካ ዓይነት ኣሰዓሰዓ ሓቀይ?”
ንሱ ደኣሉ ዝዛረብ ነይሩ እምበር፡ ኣነ 

ግን ኣይመለስኩሉን። ኣንጻር ናይተን 
ኣብታ ሰዓት እቲኣ ሒዘሉ ቀሪበ ዝነበርኩ፡ 
‘ሽግርን ጸገምን’ ማእከል ዝገበራ ቃላተይ 
ዝኾና፡ ‘ምስዕሳዕን ምሕጓስን’ ዝብላ ቃላት 
መሰስመዓኒ ኣነ ተዳሂለ። ንሱ ድማ፡ 
ከም’ዚ ብምባል ምግራሙ ቀጺሉ።

“እሞ ሽዑስ፡ እዚ ከተዕልለኒ ዝጸናሕካ 
ማእለያ ዘይብሉ ጸገማት እንከለካ ኢኻ፡ 
ልዕሊ’ቶም ዋላ ሓደ ጸገም ዘይብልና 
ክትስዕስዕን ክትሕጎስን ዝሓደርካ?”
ሽዑ’ውን ክምልሰሉ ኣይደለኹን። 

ምኽንያቱስ፡ “እቲ ብዙሕ ጸገም ዘይብሉ 

ሰብ ጥራይ ድዩ ክሕጐስ ዘለዎ? ዋላ 
እቲ ብዙሕ ጸገም ዘለዎ እውን ጸገሙ 
ኣወንዚፉ ክሕጐስ ይግበኦ ኢዩ?” 
ዝብል ነገራት ተሓዋዊሱኒ፡  ነቲ ሕቶ 
ብቑዕ መልሲ ስለ ዘይነበረኒ። ምሕጓስ 
ምስ ህሉው ኩነታት ደቂ-ሰብ ቀጥታዊ 
ምትእስሳር ዘለዎ ኣይመስለንን። 
“ኣብ ዓለም ሃብታም ምዃን ዘይኮነስ፡ 

ሕጉስ ምዃን ኢዩ ዝበለጸ።”
“ሕጉስ ንምዃን ሃብታም ምዃን 

ኣየድልየካን ኢዩ። ሃብታም ንምዃን 
ግን ናይ ግድነት ኢዩ ሕጉስ ምዃን 
ዘድልየካ።”
“ሓጐስ ምንጪ ኩሉ ኢዩ። ኩሉ ግን 

ምንጪ ናይ ሓጐስ ኣይኮነን።” እውን 
ይባሃል ኢዩ ኣብዚ ዘለናዮ ዘመን። ሓንቲ 
ጥቕሲ ኣላ - “ኣብ ዓለም ዝሓዝካዮ ነገር 
ኣኻሊ ኮይኑ እንተዘይተሰሚዑካ፡ ዋላ 
ንዓለም ብምልእታ እንተጨበጥካያ እውን 
ዝኸፍአ እምበር፡ ሕጉስ ኣይክትከውንን 
ኢኻ።” ኢያ እትብል። 
እዝከረኒ፡ ብቛንቋ ኣምሓርኛ ኢየ 

ኣንቢበያ ነይረ። ናይ መጀመርታ 
ዘንበብኩዋ ጥቕሲ ስለዝኾነት ኢዩ መስለኒ 
ክሳብ ሎሚ ኣይረሳዕኩዋን። ኣብዚ ሕጂ 
ኮይነ ክርእያ ከለኹ ከኣ ገና ትሰርሕ 
ጥራይ ዘይኮነትስ ትግርግር ዘላ ኣበሃህላ 
ኢያ። 
ሓደ፡ ትም ኢሉ ክስሕቕን ከሳሓቕን 

ዝፍትን፡ ቁም-ነገር ዝበዝሖ ዕላል ባህ 
ዘይብሎ መሳርሕቲ ኣለኒ። ይኽኣሎ 
ኣይኽኣሎ ጸጸኒሑ ክዋዘ ባህ ይብሎ። 
ክዋዘ ክብል ኣብ ዘይጸገሙ ዝኣተወሉ 
መዓልታት’ውን ውሑድ ኣይኮነን። ኣነ፡ 
“ዓቐን ግበረሉ፡” እብሎ’የ፡ ንዋዛኡ። ሓቀይ 
ድየ ተጋግየ ብዘየገድስ። እንተኾነ ግን 
ንሱ ክገድፎ ዘይክእል። ሓቁ ድማ ኢዩ። 
ምውዛይ ስለ ዝኾነ እቲ ንሱ ምንጪ 
ሓጐሰይ ዝብሎ ነገር።  
ሓሚሙ ጸኒሑ ዋዛ እንተርእዩ ብድድ 

ይብል። “ወረ እንተሰሚዕካ ኢኻ ትቐይሕ፡
” ዝብልዎ ሰባት’ውን ኣለዉ። “ንሱ ድማ 
ወረ ዘይኮነስ ዋዛ’ዩ ዘቕይሓኒ፡” በሃላይ 
ኢዩ። እዝከረኒ ሓደ ግዜ፡ ክዋዘን ክላገጽን 
ስለዝርእዮ ጥራይ ሓዳር ዘይብሉ ዝመስሎ 
ዝነበረ ሓደ መሳርሕትና፡ በዓል ሓዳር 
ምዃኑ ምስ ሰምዐ፡ ዝተገረሞ ምግራም 
ንባዕሉ ዝገርም ኢዩ ነይሩ። 
“በዓል ሓዳር ምዃነይ ድኣ እንታይ 

ኮይኑ ኢዩ ክሳብ ክንድ’ዚ ኣገሪምካ?” 
ኣይገደፎን እቲ ተዋዛያይ መሳርሕትና 
ሓቲትዎ። 
“ማለት’ሲ፡ “በዓል ሓዳር ከለኻ ድማ 

ኢኻ፡ ክሳብ ክንድ’ዚ ክትዋዘን ክትላገጽን 
ትውዕል ዘለኻ?” 
“ኢሂ’ሞ ንበዓል ሓዳር ኣይትዋዘ ዝብል 

መምርሒ ኣሎ ድዩ?” 
“የለን እንድዩ ግን’ሲ፡ እቲ ጸቕጢ 

ሓዳርን ጸቕጢ መነባብሮን ንባዕሉ ዋዛ ስለ 
ዘይኮነስ፡ ምውዛይ ግደፎ።”
“በል ኣነ ድማ፡ ጸቕጢ ሓዳርን ጸቕጢ 

መነባብሮን ዋዛ ስለዘይኮነ፡ ኢለ ምውዛይ 
ኣይገድፎን ኢየ።”
“ኢሂ?”
“ጸቕጢ መነባብሮ ኣለኒ ኢለ ዋዛ 

ገዲፈ፡ ኣብ ርእሲ’ቲ ጸቕጢ መነባብሮ 
ጸቕጢ ደምን ጸቕጥ ሽኮርን ክውስኽ 
ስለዘይደሊ።” ሽዑ ክልቲኦም ስሒቖም። 
እንኮላይ ኣነ። ንስኻትኩምከ? ናይ ጽባሕ 
ሰባት ይግበረና... ብሩኽ ቅነ!



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
3 ግንቦት 2024 - ገጽ 6 መበል 33 ዓመት ቁ.211

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ዓቢ ብስራት ካብ ቀለተ ሆቴል

ቀለተ ሆቴል ርሑስ በዓል ፋሲካ፡ ከምኡ’ውን ርሑስ በዓል ቅንያት ናጽነት እናበለ፡ 
ሰናይ ናይ ዕረፍቲ ግዜኹም እናተመነየ፡ ንዓኹም ኮነ ንደቅኹም፡ ንፈተውትኹም 
ኮነ ንኣዕርክቱኹም እትዛናግዕሉን እተዕርፍሉን ከምኡ’ውን ንመርዓ ኮነ ንሕጸ 
ንዝተፈላለዩ ግብጃታት ቀለተ ሆቴል ይኹን ምርጫኩም።
ቀለተ ሆቴል ካብ 5 ግንቦት 2024 ስርሑ ከም ዝጀመረ ብዓቢ ብስራት 
ክንሕብረኩም ንፈቱ።

ቴሌ 07112809
ብድሓን ምጽኡ

ቤት-ፍርዲ ዞባ ማእከል 
ሸሪዓ
 

ከሳሲት ኣማል ኣወልኬር ሳልሕ፡ ተኸሳሲ 
ዓብዱ  መሓመድኑር ስራጅ፡ ብዓልቲ 
ቤትካ ናይ ሓዳር ክሲ ኣቕሪባትልካ 
ስለዘላ፡ ብኣካል ወይ ብሕጋዊ ወኪል 
ን16/5/24 ኣብ ቤ/ፍ ቅረብ።

1ይ ቤት ፍርዲ ዞ/ማ 
ዕዳጋ እኽሊ 

ኣብ መንጎ ኣመልካቲ ኣቶ ከድር 
መሓመድ ሓጎስን ተጸዋዒ ኣቶ ዓማራዲን 
ታይጂሴርን ዘሎ ናይ ሞግዚት ክርክር 
ናይ ጓል ጓለይ ሂባ ዒማራዲን ታሃዲሲር 
ሞግዚት ይወሃበኒ ኢሉ ስለ ዝሓተተ 
ኣድራሻ እዛ ቆልዓ ከኣ ስለ ዘይተፈልጠ፡ 
ተጸዋዒ ን29/5/24 ኣብ ቤ/ፍ ይቕረብ። 
እንተዘይቀሪቡ ኣብዘየለወሉ ክርአ ምዃኑ 

ኣነ ወራሲ ነፍ/የዕብዮ ገብሩ ዓንደሚካኤል ዝኾንኩ - ኣቶ ተስፋይ የዕብዮ ገብሩ፡ 
ብመሰረት ብዕለት 28/4/1995 ኣብ ረጂስትራር ቤት-ፍርዲ ኣውራጃ ኣስመራ 
ብቁ.104/95 ብዝተመዝገበ ሕጋዊ ስምምዕ ምቕሊት-ውርሲ፡ ካብ’ቲ ብስም 
ወላዲየይ ነፍ/የዕብዮ ገብሩ ዓንደሚካኤል ብቁ.ምስክር-ወረቐት 1158873-መወከሲ 
ቁ.117193/117194/95 ሊብሬቶ ዝተዋህቦ፡ ኣብ ኣስመራ-ዞባ 2 -ምም 01 ጎደና 
ጀነራል ዓንዶም ተስፋጼን ነበር (ናይ ሕጂ ን/ዞባ ቲራቮሎ-ጐደና መረብ -ዚፕ ኮድ 
1A189) ቁ.ገዛ 22 ዝርከብ ገዛ፡ ነቲ ብጽሒተይ ዝኾነ ካብ’ቲ ኣብ መንበሪ ዝተደኰነ 
ክፋሉ ዘሎ 10 መደቀሲ ክፍልታት፡ 3 ዓይኒ-ምድርን ክሽነን፡ ከምኡ’ውን ኣብ ናይ 
ትካል ክፋሉ ዘሎ 4 ክፍልታት ምስ ዓይኒ-ምድሪ ናብ ስመይ ከመሓላልፎ ስለ 
ዝደለኹ፡ ዝቃወም እንተሎ ምልክታ ኣብ ጋዜጣ ሓዳስ ኤርትራ ካብ ዝወጽኣሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ 
ቤት-ፍርዲ ናብ ቤ/ጽ ፓብሊክ-ኖታሪን ቤ/ጽ ካዳስተርን መአገዲ ትእዛዝ ወይ ናይ 
መወዳእታ ውሳኔ ሒዙ ይቕረብ። እንተ ዘይቀሪቡ ግን፡ መስርሕ ምትሕልላፍ 
ስም-ዋንነት ከም ዝፍጽም አፍልጥ ኣለኹ። 

ወራሲ ነፍ/የዕብዮ ገብሩ ዓንደሚካኤል
ኣቶ ተስፋይ የዕብዮ ገብሩ 

ቀዳማይ ምልክታ ጨረታ 

ሚኒስትሪ ጥዕና ብስራሕ ምኽንያት፡ ብመንገዱ ናብ ወጻኢ ሃገር ንዘግሾም ኣባላቱ። 
ተሓጋገዝቲ ሚ/ጥዕና ወጻእተኛታትን፡ ናይ ኣየር ትኬት ኮነ ምስኡ ዝተኣሳሰር 
ስራሕ ንምስላጥ፡ ንዓመት 2024 ኣገልግሎት ዝውዕል ናይ ኣየር ወኪል ጉዕዞ 
ሕጋውያን ተጫረቲ ይዕድም። 

ተጫረቲ ከማልእዎም ዘለዎም ነጥብታት፦

1. ሚ/ጥዕና ንሕጋውያን ምስላጥ ወኪል ጉዕዞ ዋጋታት ብዕሹግ ደብዳቤ ከቕርቡ 
ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3.ተጫረትቲ ቅዳሕ ናይ ዓመተ 2019 ዝተሓደሰ ፍቃድ ዋኒንን ናይ ዓመተ 2022 
ክሊራንስ ናይ ኣታዊ ውሽጢ ሃገር፡ መንነት የቕርቡ። 
4. ተጫረትቲ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት ሚ/
ጥዕና (ዮሴፍ ስዩም ቁ.ቴሌ 125312) ናይ ጨረታ ሰነዳትን ሓበሬታን ኣብ ናይ 
ስራሕ ሰዓታት ክረኽቡ ይኽእሉ። 
5.ብቑዓት ተጫረትቲ ሰነድ ጨረታ ንምውሳድ ዘይምለስ ጥረ ገንዘብ 100.00 
(ሚእቲ ናቕፋ) ከፊሎም ክወስዱ ይግባእ። 
6. ጨረታ ኣብ’ዚ ኣብ ታሕቲ ዘሎ ኣድራሻ ዕለት 29/05/24 ሰዓት 9፡45 ቅ.ቀ 
ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፡ ተጫረትቲ ሕጋውያን 
ወከልቲን ክሳተፍ ዝደለ ስብን፡ ኣከፋፍታ ጨረታ ንኽዕዘቡ ዝመጽኡ ሰባትን ኣብ 
ዝተረኽብሉ፡ ኣብ ኣዳራሽ ማእከላይ ቤ/ጽ ሚ/ጥዕና ቁጽሪ 36 ይኣቱ። ዕለት 
29/05/24 ሰዓት 10፡00 ቅ.ቀ ጨረታ ብግልጺ ይኽፈት።
7.መኽበሪ ጨረታ ዝምለስ ናይ ምስላጥ 10,000.00 ናቅፋ ብስፒኦ (cpo) ከትሕዙ 
ይግባእ። 
8. ጨረታ መምርሒ ዕድግን ምምሕዳር ንብረት መንግስትን ብዝእዝዞ መሰረት  
ይካየድ። 
9.ተጫራቲ ናይ ዝተፈላለያ ሃገራት ዝግበር ጉዕዞ ኣብ ግምት ዘእተወ ክኸውን 
ኣለዎ። 
10 ሚ/ጥዕና ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ።

ማእከላይ ቤ/ጽሕፈት ሚ/ጥዕና 
ዮሴፍ ስዩም ጨ/ሓፈሻዊ ኣገልግሎት ሚ/ጥዕና

ምምሕዳር ጸጸራት ጎደና ደንደን፡ ቁ.ሳ. ፖ 212 ኤርትራ ኣስመራ 
ቁጽሪ ቴሌፎን 125312 

ነፍልጥ። 

ወ/ሮ ሰላም ተስፋሂወት ተኸስተ 
በዓል ቤተይ ወረደ ኪዳነ በራኺ ስለ 
ዝዓረፈ ንዓይ ናይ መጻምዲ መሰለይ 
ይተሓለወለይ፡ 1ወድና  ድማ ወረስቲ 
ምዃንና  ይረጋገጸልና ስለዝበለት፡ 
ዝቃወም እንተሎ፡ ን30/5/24 ኣብ ቤ/ፍ 
5ይ መጋባእያ ይቕረብ። እንተዘይቀሪቡ 
ጉዳይ ክርአ ምዃኑ ነፍልጥ።

ወ/ሮ ምሕረት ተኽለሃይማኖት 
እንግዳ ሓፍተይ ነፍ/ሄሪት ገብርኤል 
ተኽለሃይማኖት እንግዳ ስለ ዝዓረፈት ኣነ 
ኣመልካቲት ምስ 7 ኣሕዋተይ ወረስቲ 
ምዃንና ይረጋገጸልና ስለ ዝበለት 
ዝቃወም እንተሎ፡ ን30/5/24 ኣብ ቤ/ፍ 
5ይ መጋባእያ ይቕረብ። 

ኣብ መንጎ ከሳሲ ኣቶ ርእሶም ግርማይን 
ተኸሳሲ ኣቶ ሬድዋን ተኽለን ዘሎ 

    Notice
Notice hereby given to the public that BETELHIEM CLEARING AND FORWARDING Private 

Limited Company has been formed among the following members.
A. Members
Item No.            Names Nationality    Share Value in Nakfa

1. Tewelde Haileab Ghebrekirstoes  Eritrean 30 150,000
2. Binyam  Zerom Teklemariam    Eritrean 70 350,000
             Total                           100 500,000

B. The head office of the company is in Massawa and branch offices may be opened within the 
Eritrea and outside of Eritrea.
C. Business purpose of the company.
1. To engage in import and export activities
2. To engage in whole sale and retail trade activities
3. To engage in manufacturing activities
4. To engage in clearing and forwarding activities
5. To engage in Travel agent and tour operator service
6. To engage in guard service
7. To engage in gardening service
8. To engage in car rental service
9. To engage in cargo handling service 
D. The capital of the company is Nakfa 500,000.00 (Five hundred thousand Nakfa) divided into 100 

nominal shares. All subscribed and fully paid in cash. The per value of each share is Nakfa 5,000.00 
(Five Thousand Nakfa).
E. Mr.Tewelde Haileab Ghebrekirstoes  is appointed to be the manager of the company for unlimited 

period of time.
F. The company is established for unlimited period of time.

        BETELHIEM CLEARING AND FORWARDING PRIVATE LIMITED COMPANY

ኣመልካቲት ወ/ሮ ለምለም መሓመድ ካሕሳይ ዝተባሃልኩ - ኣድራሻይ ዞባ 
ደቡብ ዝዀንኩ ቁጽሪ ምስክር ወረቀት 110084 መ/ቁ 121788 ኣበይ ከም 
ዘጥፋእክዎ ስለ ዘይፈለጥኩ፡ ረኺበ ወይ ብዕዳ ሒዘዮ ዝብል እንተሎ፡ ብቁ/
ተለፎን 07831533 ደዊሉ ይሓብረኒ፡ እንተዘይኮይኑ ካብ ኮ/ኣባይቲ መተካእታ 
ከውጽእ ምዃነይ የፍልጥ።

ለምለም መሓመድ 

ኣመልካቲ ኣቶ የማነ ሃይለ ገብረ ካብ ወ/ሮ ኢትዮጵያ ገ/ኢየሱስ ኣፍላይ ዝዓደክዎ 
ገዛ ኣብ ኣስመራ ምም/ን/ዞባ ጸጸራት ፓርሰል ዚፕ 1A184 ቁ.ገዛ--ፓርሰል 98 
ጎደና 184-1 ዝርከብ፡ ብመለለይ ገዛ ASD00042718 ዝፍለጥ ኣብ ቤ/ጽ 
ፓብሊክ ኖታሪ ብቁ.መዝ/ንብረት 4788/2015 ዝተመዝገበ፡ ናብ ስመይ ከመሓላልፎ 
ስለዝደለኹ፡ ዝቃወም እንተሎ ኣብ ውሽጢ 30 መዓልታት ኣብ ጋዜጣ ሓዳስ 
ኤርትራ ካብ ዝወጽኣሉ ዕለት ጀሚሩ፡ ካብ ዝምልከቶ ቤት ፍርዲ መኣገዲ ሒዙ ወይ 
ናይ መወዳእታ ውሳኔ ሒዙ ናብ ቤ/ጽ ፓብሊክ ኖታሪን ቤ/ጽ ካዳስተርን ይቕረብ። 

ኣቶ የማነ ሃይለ ገብረ  

ናይ ስም ምትሕልላፍ ክርክር፡ ተኸሳሲ 
ንጹር ኣድራሽኡ ስለ ዘይተፈልጠ 
ብጋዜጣ ተጸዊዑ ብኣካል ወይ ብሕጋዊ 
ወኪል ን30/5/24 ኣብ ቤ/ፍ ይቕረብ። 
እንተዘይቀሪቡ ኣብዘየለወሉ ክርአ ምዃኑ 
ነፍልጥ።

ወ/ሮ ሑርያ ዓብደልዋስዕ ሙሳ ኣቦና 
ዓብደልዋስዕ ሙሳ ስለ ዝዓረፈ፡ ኣነ 
ኣመልካቲት ምስ 4 ኣሕዋተይ ወረስቲ 
ምዃንና ይረጋገጸልና ስለ ዝበለት 
ዝቃወም እንተሎ፡ ን30/5/24 ኣብ ቤ/ፍ 
5ይ መጋባእያ ይቕረብ። 
 

1ይ ቤት ፍርዲ ሞልቊ

ወ/ሮ ልቺያ ገብረዮውሃንስ ገዛኢ፡ በዓል 
ቤተይ ግርማይ ገብረእየሱስ ገብረስላሰ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 9 ደቁ ድማ ወረስቲ 
ምዃኖም ይረጋገጸሎም ስለዝበለት፡ 
ዝቃወም እንተሎ፡ ን29/5/24 ኣብ ቤ/ፍ 
ይቕረብ።

ወ/ሮ ዮርዳኖስ ከዋኒ ከሰተ በዓል ቤታ 
ኣቶ ሚኪኤለ ጎይትኦም ርእሶም፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን29/5/24 ኣብ ቤ/ፍ 
ቅረብ።

1ይ ደረጃ ቤት ፍርዲ 
ጎልጅ 

ወ/ሮ ካሳይ ኣብርሃለይ ተኽለ፡ ስም ኣደይ 
ባንቺ ነጋ ገብረማርያም ምባል ተሪፉ፡ 
ባንቺ ገብረማርያም ገብረኣምላኽ ተባሂሉ 
ይተኣረመለይ ስለ ዝበለ፡ ዝቃወም እንተሎ፡ 
ን22/5/24 ኣብ ቤ/ፍ ይቕረብ። 



ሓዳስ   ኤርትራ 3 ግንቦት 2024 - ገጽ 7 መበል 33 ዓመት ቁ.211

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ገጀረት፡ ናብ ፍርቂ ፍጻመ ሓሊፋገጀረት፡ ናብ ፍርቂ ፍጻመ ሓሊፋ
ግጥማት ዋንጫ ናጽነት ኵዕሶ እግሪ ደቂ-ኣንስትዮ ዞባ ማእከል፡ ዝሓለፈ ሰሉስ ብሓንቲ ጸወታ 

ቀጺሉ ነይሩ።
  እዛ እንኮ ጸወታ ንገጀረትን ሰምበልን ዘራኸበት እያ ነይራ። ገጀረት ከኣ፡ ክልተ ካብ ሜላት 

መድሃኔ፡ ሓሓንቲ ከኣ ካብ ልዋም ፍሳሃየ፡ ሉልያ ዓይኖምን ሹሻን መብራህቱን - ብድምር 
ሓሙሸተ ሸቶታት ብምርካብ፡ ነታ ካብ ሪም ፍጹምን ስኒት ሓይልኣብን ክልተ ሸቶታት 
ዝረኸበት ሰምበል - 5ብ2 ኣሰኒፋታ። ሜላት መድሃኔ፡ ኣብ’ዛ ግጥም ብልጽቲ ተጻዋቲት ተጸዊዓ። 
  በዚ ውጽኢት እዚ፡ ገጀረት ምስ ኩባንያ ሰገን ኣብ ፍርቂ ፍጻመ ክትራኸብ እያ። 

ከይተጻወተት ብዕጫ ናብ ፍርቂ ፍጻመ ዝሓለፈት በሪኽ ድማ፡ ንኢንሹራንስ ክትገጥማ እያ። 
እዚ ውድድር፡ ከምኡ’ውን ናይ ደቂ-ተባዕትዮ ግጥማት፡ ድሕሪ 24 ግንቦት መዓልቲ ናጽነት 
ክካየድ ምዃኑ፡ ህዝባዊ ርክባት ናይ’ቲ ፈደረሽን ሓቢራ።

ጂሮ ዲ ኢጣልያ-2024 ጽባሕ ክጅምር እዩጂሮ ዲ ኢጣልያ-2024 ጽባሕ ክጅምር እዩ
ሰለስተ ኤርትራውያን ተቐዳዳምቲ . . .ሰለስተ ኤርትራውያን ተቐዳዳምቲ . . .

ካብ’ቶም ሰለስተ ዝዓበዩ ናይ ቅድድም 
ብሽኽለታ ውድድራት ሓደ ዝኾነ ጂሮ ዲ 
ኢጣልያ፡ ሎሚ ዓመት ንመበል 107 ግዜኡ፡ ካብ 
ቀዳም 4 ክሳብ ሰንበት 26 ግንቦት ክሰላሰል እዩ።
  ኣብ’ዚ ውድድር፡ ሰለስተ ኤርትራውያን 

ተቐዳደምቲ ምስ ዝተፈላለያ ክለባት ብምዃን 
ዝሳተፉ ብምዃኖም፡ ንሃገርና ዓቢ ስም እዩ። 
ቢንያም ግርማይ ምስ ኢንተር-ማርች፡ ሄኖክ 
ምሉእብርሃን ምስ ኣስታና ካዛክስታን፡ ከምኡ’ውን 
ኣማኑኤል ገብረዝጊኣብሄር ምስ ሊድልትረክ 
ብምዃን ክወዳደሩ እዮም። 
  18 ናይ ዎርልድ ቱር፣ ኣርባዕተ ከኣ፡ ናይ 

ዩሲኣይ ፕሮ ጋንታታት (UCI Pro Teams) 

ብድምር 22 ክለባት ድማ ክሳተፋ እየን። 
  ኣብዚ 21 መድረኻት ዝሓዘ ናይ ግራንድ 

ቱር ውድድር፡ ብተኸታታሊ 40.6ን 31ን 

ኪሎሜተር ዝሽፍና ክልተ ናይ ውልቂ ናይ 
ግዜ ውድድር (ክሮኖሜተር) ተሰሪዐን ኣለዋ። 
ኣብ ሻውዐይቲ መድረኽ ተሰሪዓ ዘላ 40.6 
ኪሎ-ሜተር ናይ ግዜ ውድድር፡ ኣብዚ ምዕቡል 
መለክዒ (modern standard) ዘለዎ ግዜ፡ እታ 
ዝነውሐት ናይ ክሮኖሜተር ውድድር ምዃና 
ይንገረላ። ኣብ መንጎ ናይ ግዜ ጂሲ ተቐዳደምቲ 

ቢኒያም፡ ኣብ 2022 ጂሮ ዲ ኢጣልያ፡ ንቫን ደር ፖል ዝረትዓሉ ቀዳማይ ዝኣተወላ 10ይቲ መድረኽቢኒያም፡ ኣብ 2022 ጂሮ ዲ ኢጣልያ፡ ንቫን ደር ፖል ዝረትዓሉ ቀዳማይ ዝኣተወላ 10ይቲ መድረኽ

ዓቢ ክፍተት ክትፈጥር ዝለዓለ ተኽእሎ 
ከምዘለዋ’ውን ይግመት።
  ካብዘን 21 መድረኻት፡ እተን ሸውዓተ 

ኣብ ኮርባታት ዝዛዘማ ክኾና እንከለዋ፡ ሽዱሽተ 
መድረኻት ከኣ፡ ናይ ቅጽበታዊ ውድድር 
ተቐዳደምቲ ብዝጥዕም - ብሽዃ ክዛዝማ 
ትጽቢት ይግበረለን።
  ብዘይካ’ዚ፡ ኣብዚ ተቐዳደምቲ ብድምር 

42,900 ሜተሮ ብራኸ ዝሓኹሩሉ ናይ ሰለሰተ 
ሳምንቲ ውድድር፡ ሽዱሽተ መድረኻት ኣብ 
ጥርዚ ዓቐብ ዝዛዘማ ኣዝየን ፈተንቲ እየን። 
ኣብ ናይ ግዜ ውድድር ‘ጂሲ’ እውን፡ ወሰንቲ 

ክኾና ዝለዓለ ተኽእሎ ኣለወን። 
ካልአይቲ፡ ሻዱሸይቲ፡ ሻሙነይቲ፡ 
መበል 16ን መበል 20ን 
መድረኻት - እተን ወሰንቲን 
ፍልልይ ክፈጥራ ዝኽእላን 
ተባሂለን ዘለዋ መድረኻት 
ምዃነን ይሕበር።
  እንተኾነ፡ ኣብ ቅድድም 

ብሽኽለታ ኩሉ ግዜ እተን 
ዝኸበዳ መድረኻት ጥራይ 

ፍልልይ ዝፈጥራ ከምዘይኰና ክዝንጋዕ 
የብሉን። ኣብ ገለ ኣጋጣሚታት፡ እተን ቀለልቲ 
መድረኻት ዝበሃላ ንናይ ጂሲ ተቐዳደምቲ 
ግዳይ ክገብራን ግዜ ክኽስራኦምን ይረኣያ 
እየን። ኣብዚ ውድድር’ውን፡ እተን ፈኰስቲ 
ወይ ቀለልቲ ዝበሃላ መድረኻት፡ ዘይተጸበኻዮ 
ድራማ ብምስራሕ ፍልልያት ክፈጥራ ይኽእላ 
እየን - ብመሰረት ግምት ተንተንቲ። 

  ብሓፈሻ ተቐዳደምቲ ብድምር 3,449 ኪሎ-
ሜተር ክሽፍኑ እዮም፣ ሓሙሸተ መድረኻት 
ድማ፡ ልዕሊ 200 ኪሎ-ሜተር ዝንውሓተን 
እየን። ከምቲ ልሙድ ክልተ ግዜ ናይ ዕረፍቲ 
መዓልታት ክህሉ እዩ፣ 13ን 20ን ግንቦት።    
  ዝሓለፈ ዓመት ምስ ጃምቦ ቪስማ ብምዃን 

ዕዉት ናይ’ዚ ውድድር ዝነበረ ፕሪሞዝ 
ሮግሊች፡ ኣብ’ዚ ናይ ሎሚ ዓመት ውድድር 
ከምዘይሳተፍ ብምሕባሩ፡ ክብሩ ክዕቅብ ዝመጽእ 
ተቐዳዳማይ የለን። ዝኾነ ተቐዳዳማይ ነዚ 
ውድድር ኣከታቲሉ ካብ ዘይዕወተሉ፡ ልዕሊ 30 
ዓመታት ኰይኑ ኣሎ።
  ነዚ ውድድር ክዕወቱሉ (ብግዜ) ግምት 

ዝተዋህቦም ተቐዳደምቲ፦
  ብመሰረት ዝተፈላለያ ምንጪታት፡ ነዛ 

‘ማጊልያ ሮሳ’ ተባሂላ እትጽዋዕ ሮሳ ናይ ግዜ 
(ጂሲ) ማልያ ክዕወተላ ብቐዳምነት ተጠቒሱን 
ልዑል ሚእታዊት ተዋሂብዎን ዘሎ ተቐዳዳማይ፡ 
ስሎቬንያዊ ኣባል ዩ.ኤይ.ኢ ኢሚራተስ - ታደጅ 
ፖካቻ እዩ። 
  እዚ ንፋልማይ ግዜኡ ኣብ ጂሮ ዝወዳደር 

ብሉጽ መንእሰይ፡ ነዚ ውድድር ክዕብልሎ 
ከምዝኽእል ዝገልጹ ተንተንቲ እዚ ዓውዲ 
ኣለዉ፣ ብኣጋኡ ዕዉት ፖካቻ እዩ ዝብሉ 
ምንጪታት’ውን ኣይተሳእናን። ስሙያት 
ተቐዳደምቲ ከም - ጆናስ ቪንገጋርድ፡ 
ፕሪሞዝ ሮግሊች፡ ሮምኮ ኢቨነፖልን ቫን ኣርትን 
ብዘይምህላዎም ከኣ፡ ንፖካቻ ጽቡቕ ዕድል 
ምዃኑ ይእመነሉ። እንተኾነ፡ ክብድህዎ ዝኽእሉ 
ተቐዳደምቲ የለዉን ማለት ኣይኰነን። 
  ዝሓለፈ ዓመት ሮግሊች ንጂሮ ኢጣልያ 

ክዕወተሉ እንከሎ፡ ቀንዲ መወዳድርቱን ክሳብ 
መበል 19 መድረኽ ናይ ግዜ ማልያ ለቢሱ 
ዓቢ ብድሆ ዝፈጠረሉን ተቐዳዳማይ ግራይንት 
ቶማስ፡ ብቐዳምነት ይጥቀስ። በን ኮነር፡ ሮማይን 
ባርደት’ውን ብተመሳሳሊ ተጠቀስቲ እዮም። 
ክልተ ግዜ ሻምፕዮን ዓለም ዝኾነ ጁሊያን 
ኣላፍሊፐ፡ ኢጣልያዊ ፊሊፖ ጋና፡ ክሪስቶፈር 
ላፖርት’ውን ካብቶም ስም ዘለዎም ተጠመትቲ 

ተቐዳደምቲ እዮም።
  
ብነጥቢ ክዕወቱ ዝኽእሉ፦ 
  ናይ ሽዃ ተቐዳደምቲ (Sprinters) 

ተቐዳዳምቲ፡ ኣብተን ንዓኦም ዝጥዕማ መድረኻት 
ሓያል ውድድር ከርእዩ ምዃኖም ርዱእ እዩ። 
ነዛ ዓመት ብጽቡቕ ብቕዓት ፈሊሙዋ ምህላዉ 

ዝግለጽ ቤልጅዩማዊ ተቐዳዳማይ ስኮዳል ኬክ 
ስቴፕ ቲም መርሌር ከኣ፡ ነታ ‘ማግሊያ 
ቺችላሚኖ’ ዝብል ስማ ዘለዋ ናይ ነጥቢ ድሙቕ 
ሮዛ ማልያ ክዕወተላ ብቐዳምነት ተጠቒሱ ኣሎ።
  ካደን ግሮቨስ፡ ካለብ ኢዋን፡ ፋቢዮ ጃክብሰን፡ 

ጆናታን ሚላን’ውን ኣብዚ ካታጎሪ ናይ ምዕዋት 
ተኽእሎ ኣለዎም ይበሃል። ስም ኤርትራዊ 
ቢንያም ግርማይ ከይተጠቕሰ ክሓልፍ ማለት 

እውን ዘበት እዩ። 
  ቢንያም፡ ቅድሚ ክልተ ዓመታት ኣብዚ 

ውድድር ታሪኽ ሰሪሑ ምንባሩ ይዝከር። ኣብ 
ዓስረይቲ መድረኽ ንማቲዩ ቫን ደር ፖል 
ብቕጽበታዊ ውድድር ስዒሩ ቀዳማይ ምእታዉ 
እውን ይዝከር። በዚ ከኣ፡ ናይ መድረኽ ዓወት 
ግራንድ ቱር ዘመዝገበ ናይ ፈለማ ጸሊም 
ኣፍሪቃዊ ተቐዳዳማይ ብምዃኑ፡ ኣብ መዝገብ 
ታሪኽ ስሙ ክስፍር በቒዑ። ሻቡ ኣብ’ቲ ናይ 
ጽምብል እዋን ብመኽደኒ ናይ ሻምፓይን 
ጥርሙስ ዓይኑ ብምህራሙ ግና፡ ክንዮ 10ይቲ 
መድረኽ ከምዘይቀጸለ ይዝከር። ሎሚ ዓመት 
ዳግማይ ገለ ተኣምር ከርኢ እምበኣር፡ ትጽቢት 

ኩሉ ዜጋ እዩ። 
  ሎሚ ዓመት ምስ ሓዳሽ ናይ ዎርልድ ቱር 

ክለብ ተጸምቢሩ ዘሎ ሄኖክ ምሉእብርሃን፡ ኣብ 
2023 ኣብ ጂሮ ተወዳዲሩ ምንባሩ ይፍለጥ። 
ሎሚ ዓመት ከኣ፡ ስሙን ስም ሃገሩን ከጸውዓሉ 
ዝኽእል ዓወት ክጐናጸፍ ንትስፎ። ኣማኑኤል 
ገብረዝጊኣብሄር እውን፡ ኣብቲ ጋንታኡ መዲባቶ 
ዘላ ስራሕ ብሉጽ ዕዩ ክዓምም ንጽበ። ጽቡቕ 
ዕድል ንኹሎም ተቐዳደምትና!

ራንግኒክ፡ ክጸንሕ ምዃኑ ኣፍሊጡራንግኒክ፡ ክጸንሕ ምዃኑ ኣፍሊጡ
ራልፍ ራንግኒክ፡ ሽሕ’ኳ ስሙ ምስ ባየር ሙኒክ ተኣሳሲሩ ክለዓል እንተጸንሐ፡ ንሱ ግና - ኣብ 

ምስልጣን ሃገራዊት ጋንታ ኣውስትርያ ክጸንሕ ምዃኑ እዩ ኣፍሊጡ።
  እዚ ናይ ቅድም ዓላሚ ማን ዩናይትድ፡ ኣብ መጀመርያ መዓልታት ናይ’ዛ ሰሙን ምስ 

ሙኒክ ምዝርራቡ ይሕበር። ዓላሚ እዛ ጋንታ ቶማስ ቱቸል ኣብ ምዝዛም እዛ ወቕቲ ሓዲግዎ 
ንዝኸይድ ቦታ ክሕዞ’ውን ትጽቢት ተነቢሩሉ ጸኒሑ። 
  ይዂን እምበር፡ ራንግኒክ፡ “ኣነ ኣሰልጣኒ ኣውስትርያ እየ። እዚ፡ ንሙኒክ ምንጻግ ዘይኰነስ 

ምእንቲ ጋንታይን ዕላማይን ዝውስኖ ዘለኹ ምዃኑ ከረጋግጽ እፈቱ።” ክብል፡ መዝነቱ 
ከምዘይሓግድ ኣፍሊጡ። ራንግኒክ፡ ንኦስትሪያ ኣብ ዩሮ 2024 ክመርሓ እዩ፣ ውዕሉ ክሳብ ኣብ 
2026 ዘብቅዕ ክቕጽል እውን ግምት ኣሎ። እዚ ጀርመናዊ፡ ካልኣይ ኣሰልጣኒ ንስራሕ ሙኒክ 
ዝሕሰም ዘሎ እዩ - ድሕሪ ዓላሚ ባየር ለቨርኩሰን ዣቪ ኣሎንሶ።

ቅድድም ብሽኽለታ ንዋንጫ ናጽነት ተኻይዱቅድድም ብሽኽለታ ንዋንጫ ናጽነት ተኻይዱ
ብምኽንያት መበል 33 ዓመት መዓልቲ 

ናጽነት ኤርትራ፡ ኣብ መንጎ ናይ ማእከላይን 
ካልኣይን ደረጃ ኣብያተ-ትምህርቲ፡ ብቕድሚ 
ትማሊ 1 ግንቦት ኣብ እንዳ ማርያም ቅድድም 
ብሽኽለታ ተኻይዱ። 
  እዚ ንፈለማ ግዜ ዝተሰርዐ ውድድር፡ ኣብ 

ሻምፕዮን ቅድድም ብሽኽለታ ኣብያተ-ትምህርቲ 
ዞባ ማእከል ብሉጽ ውጽኢት ንዘመዝገቡ - ደቂ-
ተባዕትዮን ደቂ-ኣንስትዮን ዘሳተፈ እዩ ነይሩ። 
  በዚ መሰረት፡ ክሊ ዕድመ 14ን 15ን ናይ 

ማእከላይን ካልኣይ ደረጃን ተቐዳደምቲ፡ 50 
ኪሎ ሜተር ሸፊኖም። ሩፋኤል ሰመረ፡ ካብ ቤት 
ትምህርቲ ኣዱሊስ ክዕወት እንከሎ፡ ኣሚነዳብ 
ወልደዮውሃንስ - ባና፡ ናታን ኣሰፋው - ደምበ 
ሰምበል፡ እሰይ ኪዳነ - ሓርነት፡ ሄኖክ ተኬኤ - 
ሰማእታት፡ ነስረላህ ዓብደረዛቕ እምባሃራ ክሳብ 
ሻዱሻይ ኣትዮም። 
  ናይ ተመሳሳሊ ደረጃ ተቐዳዳምቲ ደቂ-

ኣንስትዩ፡ 30 ኪሎ ሜተር ንምሽፋን ኰይኑ፡ 
ራሄል ዑቕባይ ካብ ጻዕዳ ክርስቲያን ተዓዊታ። 
ኤልዳና ተኽለማርያም - ጻዕዳ ክርስትያን፡ ሮዚና 
ብርሃነ - ሓርበኛታት፡ ሹሻን ሃብቶም ቀይሕ 

ባሕሪ፡ ቤተልሄም ክፍለ - ኢብራሂም ሱልጣን፡ 
እዮርሳሌም ክፍለ - ኣስመራ ሓፈሻዊ ድማ 
ስዒበን ክሳብ ሻዱሻይ ኣትየን። 
  ክሊ ዕድመ 16ን ልዕሊኡን ተመሃሮ ካልኣይ 

ደረጃ’ውን፡ 50 ኪሎ-ሜተር ሸፊኖም። ሶፋንያስ 
የማነ - ኢብራሂም ሱልጣን ድማ ቀዳማይ ኣትዩ። 
ሳሞኤል መለሰ - ማይ ነፍሒ፡ ሰመረ ሚኪኤል 
- ሓርነት፡ ሴም ኣፈወርቂ ደምበ ሰምበል፡ ፊናስ 
ያቆብ - ኣስመራ ሓፈሻዊ ምስ ቀዳሞት ሽዱሽተ 
ወዲኦም። 
  ተቐዳደምቲ 3ይ ዲቪዥን ካልኣይ ደረጃ 

ተማሃሮ (ዳ ኮርሶ) እውን፡ 50 ኪሎ-ሜተር - ማለት 
41 ዙርያ ኣካይዶም። ተኣኪቦም ኣብ ዝገበርዎ 
ቅጽበታዊ ውድድር ከኣ፡ ሚኬኤል ወልደጋብር 
ቤት/ት ሓላይ ቀዲሙ ሕንጻጽ ረጊጹ። ናትናኤል 
ተመስገን - ሓላይ፡ ናኦድ ወልደሚካኤል - ቀይሕ 
ባሕሪ፡ ኤርምያስ ዑቕባይ - ሰማእታት፡ መድሃኔ 
ዘርኢት - ይቀሕ ባሕሪ፡ ሬድዋን ኪዳነ - ሰምበል 
ድማ ስዒቦምዎ። ዕዉታት ዝተዳለወሎም ዋንጫ፡ 
ምሉእ ዕጥቅን መዳልያን ካብ ዝተፈላለዩ ሓለፍቲ 
ምቕባሎም፡ ካብ ጨንፈር ስፖርት እቲ ዞባ 
ዝተረኽበ ሓበሬታ የረድእ።

እንታይከ ይበሃል ኣሎ?እንታይከ ይበሃል ኣሎ?
* ምክትል ፕረዚንደት ክለብ ኢንተር 

ሚላን ጃቬር ዛነቲ፡ ወሰንቲ ተጻወትቶም 
ላውታሮ ማርቲነዝን ኒኮሎ ባረላን፡ ሓዲሽ 
ውዕል ክፍርሙ ምዃኖም ብርእሰ-
ተኣማንነት ገሊጹ። 
* ኣርሰናል፡ ኢጣልያዊ ኣከፋፋሊኣ 

ጆርጂንዮ፡ ንተገዳስነት ክለባት ሃገሩ 
ጁቬንቱስ፡ ላዚዮን ናፖሊን ጐስዩ ሓዲሽ 
ውዕል ክፍርም ተተስፍያ ምህላዋ፡ ጋዜታ 
ስታንዳርድ ኣቃሊሓ። ጆርጂንዮ፡ ዝመጽእ 
ወርሒ ሰነ እዩ ውዕሉ ከብቅዕ። 
* በንዘማ፡ ናብ ሪያል ማድሪድ ተመሊሱ 

- ዘጋጠሞ መጉዳእቲ ንምሕካም። እዚ 
ፈረንሳዊ ናይ ቅድም ኣጥቃዓይ ሪያል 
ማድሪድ፡ ኣብዚ እዋን እዚ - ምስ ስዑዳዊት 
ክለብ ኣል-ኢቲሓድ ይጻወት ምህላዉ 
ይፍለጥ።
* ናፖሊ፡ ውዕል ጸላዊ ተጻዋታያ 

ክቫራስከሊያ ንምናዋሕ ትዘራርብ ኣላ - 
ብመሰረት ጋዜጣ ደሎ ስፖርት።
  ናፖሊ፡ እዚ ጆርጂያዊ ናይ ክንፊ 

ኣጥቃዓይ፡ ካብ ባርሴሎና ልዑል ተገዳስነት 
ረኺቡ ኣብ ዘለወሉ እዋን እያ - ካብ ሑቕፋ 
ንኸይወጽእ ሓዲሽ ውዕል ከተፈርሞ 
ትዘራረብ ዘላ - ዋላ’ኳ ውዕሉ ኣብ 2027 
ዘብቅዕ እንተኾነ።

መደብ ጸወታመደብ ጸወታ
ሎሚ 

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ኮሎምብያ፡ ምስ እስራኤል ዝጸንሓ ዲፕሎማስያዊ ርክብ በቲኻኮሎምብያ፡ ምስ እስራኤል ዝጸንሓ 
ዲፕሎማስያዊ ርክብ ከምዝበተኸት - 
ፕረዚደንት እታ ሃገር ጉስታቮ ፔትሮ 
ገሊጹ።
ፕረዚደንት ፔትሮ ነዚ ዝገለጸ፡ ዝሓለፈ 

ረቡዕ ኣብ ርእሰ-ከተማ ቦጎታ - ‘1 ግንቦት 
ኣህጉራዊ መዓልቲ ሰራሕተኛታት’ 
ንምጽምባል ተባሂሉ ኣብ ዝተኻየደ ሰልፊ 
ሰራሕተኛታት እታ ሃገር እዩ።
ነቲ ኣብ 7 ጥቅምቲ፡ ብምንቅስቓስ 

ሓማስ ኣብ ልዕሊ እስራኤል ዝተፈጸመ 
መጥቃዕቲ ስዒቡ - ኣብ ወሽመጥ ቓዛ 
ዝተኻየደ ናይ እስራኤል ተኸታተሊ 
መጥቃዕቲታት፡ ፕረዚደንት ፔትሮ ‘እቲ 
መጥቃዕቲ ካብ ዓቐን ንላዕሊ ከይዱ’ 
ብምባል - ንእስራኤል ክዂንን ምጽንሑ 

ይፍለጥ።
እስራኤል፡ ኣብ ወሽመጥ ቓዛ ምቊራጽ 

ተዂሲ ክትግበር ባይቶ ጸጥታ ንዘሕለፎ 
ውሳነ ብምንጻግ - ደብዳብ ብምቕጻላ 
እውን፡ ኮሎምብያ ዝምድናኣ ክትበትኽ 
ከምእትኽእል ኣብ ዝሓለፈ ወርሒ 
መጋቢት ኣጠንቂቓ ነይራ።
ከም ኣካል ናይ’ቲ ተቓውሞ፡ ኮሎምብያ 

ካብ እስራኤል ክትሽምቶ ዝጸንሐት 
ወተሃደራዊ መሳለጥያታት፡ ካብ ፈለማ 
ናይ’ዚ ዓመት እዚ ኣትሒዛ ከምዘቋረጸቶ 
እውን ይሕበር።
ፕረዚደንት ፔትሮ ወሲኹ፡ 

“ደሞክራስያውያን ሃገራት፡ ንዳግማይ 

ምቅልቓል ፖሊሲታት ‘ናዚ’ ኣብ 
ኣህጉራዊ ፖሊቲካ ከፍቅዳ የብለንን” 
ክብል፡ ኣብ ሰልፊ ኣብ ዘስምዖ መደረ 
ንእስራኤል ምጒጣዩ ይግለጽ።
ኣብ ጥቅምቲ 2023 ብዝፈለመ ውግእ 

እስራኤልን ምንቅስቓስ ሓማስን፡ ኣስታት 
250 እስራኤላውያን ከምእተጨውዩ 
ዘመልክቱ ጸብጻባት፡ እስራኤል ብዝወሰደቶ 
ናይ ሕነ ምፍዳይ ስጒምቲ ድማ፡ 
መብዛሕትኦም ቆልዓ ሰበይቲ ዝርከብዎም 
ልዕሊ 34,500 ሰባት ከምእተቐትሉ፡ 
ብሓማስ ዝመሓደር ሚኒስትሪ ጥዕና ቓዛ 
የረድእ።

ደሴታት ሰሎሞን - ሓድሽ ቀዳማይ ሚኒስተር ተመዚዙ
ሓገግቲ ኣካላት ደሴታት ሰሎሞን፡ 

ሚኒስተር ጉዳያት ወጻኢ’ታ ሃገር 
ንዝነበረ ‘ጀሪማያ ማነለ’ ከም ሓድሽ 
ቀዳማይ ሚኒስተር’ታ ሃገር ከምዝሸምዎ 
ተሓቢሩ።
ሓድሽ ቀዳማይ ሚኒስተር ማነለ 

ድሕሪ’ቲ ምርጫ ኣብ ዝሃቦ መግለጺ፡ 
ሃገሩ ምስ ቻይና ዝጸንሓ ምሕዝነታዊ 

ፖሊሲታት ወጻኢ ብተዓጻጻፊ ክትቅጽሎ 
ምዃና ቃል ኣትዩ።
ማነለ፡ ኣብ’ቲ 50 ኣባላት ፓርላማ’ታ 

ሃገር ዝተሳተፍዎ ምርጫ፡ 31 ድምጺ 
ብምርካብ እዩ ቀዳማይ ሚኒስተር 
ክኸውን በቒዑ።
ዝሓለፈ ወርሒ ኣብ ደሴታት ሰሎሞን 

ኣብ ዝተኻየደ ሃገራዊ ምርጫ - ዝኾነ 

ፖሊቲካዊ ሰልፊ ክዕወት ብዘይምኽኣሉ 
እዩ፡ እቲ ምርጫ ንኻልኣይ ግዜኡ 
ተኻዪዱ።
ቀዳማይ ሚኒስተር ደሴታት ሰሎሞን-

ነበር ማናሴ ሶጋቫረ፡ ምስ ደሴት 
ታይዋን ዝነበሮ ርክብ ብምብታኽ - 
ኣብ 2022 ምስ ህዝባዊት ሪፓብሊክ 
ቻይና ጥቡቕ ዲፕሎማስያዊ ዝምድና 
ምምስራቱ ዝዝከር ኮይኑ፡ እቲ ርክብ 
ንኣመሪካን ኣውስትራልያን ቀንዲ 
ስግኣት ኮይንወን ምጽንሑ ይፍለጥ።
ብዘይካ’ዚ፡ ኣብቲ ምርጫ ቀዳማይ 

ሚኒስተር-ነበር ሶጋቫረ ዝመርሖ ዝነበረ 
ሰልፊ ንማነለ ምሉእ ደገፍ ከምዝሃበ 
እውን ተሓቢሩ።
በዚ ድማ፡ እዚ ሓድሽ ምርጫ ኣብ’ቲ 

ዞባ ክፈጥሮ ዝኽእል ጸጥታዊ ጽልዋ 
ንምግምጋም ህዝባዊት ሪፓብሊክ 
ቻይና፡ ኣመሪካን ኣውስትራልያን 
ብቐረባ ክከታተላኦ ከምዝጸንሓ 
ጸብጻባት የመልክቱ።

ሩስያ፡ መጠን ፍርያት ኣጽዋር 
ከተዕቢ ምዃና ገሊጻ

ሚኒስትሪ ምክልኻል ሩስያ፡ መጠን 
ፍርያት ኣጽዋር ሃገሩ ክብ ክብል ዝሓለፈ 
ረቡዕ ትእዛዝ ከምዘመሓላለፈ ተሓቢሩ።
እቲ ሚኒስትሪ ነቲ ትእዛዝ ዘመሓላለፈ፡ 

ኣመሪካ ንዩክሬን ናይ ልዕሊ 60 ቢልዮን 
ዶላር ተወሳኺ ወተሃደራዊ ደገፍ 
ክትገብር ድሕሪ ምውሳና እዩ።
ሚኒስተር ምክልኻል ሩስያ ሰርገይ 

ሸይጉ ምስ ላዕለዎት ኣዘዝቲ ሰራዊት 
ኣብ ዘካየዶ ርክብ፡ ብሰንኪ ምስፍሕፋሕ 
ኪዳን ሰሜን ኣትላንቲክ - ኔቶ ክመጽእ 
ንዝኽእል ስግኣት ንምምካት፡ ወተሃደራዊ 
ንዋት ብዓይነትን መጠንን ክዛዪድ ምዃኑ 

ኣረዲኡ።
ዝተራቐቐ ሚሳይላት፡ ራዳርን ካልእ 

ኣጽዋርን ክፈሪ ምዃኑ እውን፡ ሚኒስተር 
ሸይጉ ኣነጺሩ።
ሩስያ፡ ኣቐዲማ ዘመናውያን ሰብ-

ኣልቦ ነፈርቲ፡ ሚሳይላትን ነፈርቲ 
ኲናትን ዘጠቓለለ ኣጽዋር ከተማዕብል 
ከምዝጸንሐት ዝዝከር እዩ።
ብኣመሪካ ዝምራሕ ‘ኔቶ’፡ ኣብ ምብራቕ 

ኤውሮጳ ዘካይዶ ዘሎ ምስፍሕፋሕ ዕዉት 
ንምግባር - ኲናት ዩክሬን ብውክልና 
ከምዝወልዖ እዩ ዝውቀስ።

ክኢላታት፡ ብዛዕባ ዘይቅርዑይ ‘ኣጠቓቕማ ኣከባቢ’ የጠንቅቑ
ብሰንኪ ዘይቅርዑይ ኣጠቓቕማ 

ኣከባቢ፡ ኣብ ዝመጽእ ቀረባ ዓመታት 
ልዕሊ ሓደ ሚልዮን ዓሌታት ዝተፈላለዩ 
ህይወታውያን ክጸንቱ ከምዝኽእሉ፡ 
ክኢላታት ኣከባቢ ኣጠንቂቖም።
ክሊማዊ ምምዝባል፡ ምብራስ ኣግራብ፡ 

ልዑል መጠን ምግፋፍ ህይወታውያን 
ባሕሪን ብከላ ባሕሪን - እቶም ቀንዲ 
ጠንቂታት ናይ’ቲ  ክስተት ምዃኖም፡ 
እቶም ክኢላታት ሓቢሮም።
ብመሰረት ሓበሬታ እቶም ክኢላታት፡ 

ብሰንኪ ግጉይ ንጥፈታት ወዲ-ሰብ ኣብ 
ኣከባቢ፡ ብገምጋም ሓደ ካብ ሓሙሽተ 
ዓሌታት ህይወታውያን - ሓደጋ ምጽናት 
ኣንጸላልይዎ ኣሎ።
ህይወታውያን ንምድሓን ኣብ 

1980ታት ዝተበጽሐ ኣህጉራዊ ስምምዕ፡ 
ዛጊት ኣብ ተግባር ከምዘይወዓለ እዩ 
ዝጠቀስ።

ኢራን፡ ኣብ ልዕሊ ዜጋታት ኣመሪካን ብሪጣንያን እገዳ ኣመሓላሊፋ
ኢራን፡ ኣብ ልዕሊ ሓያሎ ውልቀ-

ሰባትን ኣካላትን ኣመሪካን ብሪጣንያን 
እገዳ ከምዘመሓላለፈት - ሚኒስትሪ 
ጉዳያት ወጻኢ እታ ሃገር ሓቢሩ።
ኢራን ነቲ እገዳ ዘመሓላለፈት፡ እቶም 

ውልቀ-ሰባት ኣብ’ቲ እስራኤል ኣንጻር 
ሓማስ እተካዪዶ ዘላ ደብዳብ ደገፍ 
ክህቡ ከምዝጸንሑ ድሕሪ ምርግጋጽ 
እያ።
እቲ እገዳ፡ ጀነራላትን ወተሃደራውያን 

ኣዘዝቲን ኣመሪካ ንዝርከብዎም 7 
ኣመሪካውያን ከምዝምልከት ዘረድአ 

እቲ መግለጺ፡ ብወገን ብሪጣንያ ድማ 
- ሚኒስተር ምክልኻልን ኣዛዚ ሓይሊ 
ባሕሪ ኣብ ቀይሕ-ባሕሪን ዝርከብዎም 
ወተሃደራውያን መራሕቲ - ኣካል 
ናይ’ቲ ዝተመሓላለፈ እገዳ ምዃኖም 
ኣፍሊጡ።
ናይ ባንክ ሕሳባት ምድስካልን ቪዛ 

ምእጋድን ዘጠቓልል እገዳ ምዃኑ 
ድማ፡ ሚኒስትሪ ጉዳያት ወጻኢ ኢራን 
ወሲኹ ሓቢሩ።
ብዘይካ’ዚ ኢራን፡ ኣብ ውግእ 

እስራኤልን ሓማስን ክሳተፋ ከምዝጸንሓ 

ኣብ ልዕሊ ዝገለጸተን ትካላት መፍረ 
ነፈርቲን ሚሳይላትን ናይ’ተን ሃገራት 
እውን፡ ተመሳሳሊ ስጒምቲ ወሲዳ ኣላ።

ኣብ 2015 ኣብ ፈረንሳ ሙቐት ዓለምና 
ካብቲ ቅድመ-ኢንዱስትርያዊ ዘመን 
ዝነበሮ ብ1.5 ዲግሪ ሰ.ግ ጥራይ ንክውስኽ 
ዝተበጽሐ ኣህጉራዊ ስምምዕ እውን፡ ገና 

ከምዘይተተግበረ ጸብጻባት የገንዝቡ።
ኣስታት 90 ሚእታዊት ካብ ጠንቂታት 

ክሊማዊ ምምዝባል፡ ናይ ወዲ-ሰብ ጠገለ 
ዝጐደሎ ንጥፈታት ምዃኑ እዮም 
ክኢላታት ዝገልጹ።

